
1 

 
PARLAMENT TA' MALTA 

 

AĠENDA 

IL-ĦMISTAX-IL PARLAMENT 

 

SEDUTA NUMRU 30 

It-Tnejn, 2 ta' Novembru, 2026 fis-6:00 p.m. 

 

 

MISTOQSIJIET GĦAL TWEĠIBIET ORALI 

 

 

 

*  3253. L-ONOR. NIGEL VELLA staqsa lill- 

    Ministru għal Għawdex 

 

Jista’ l-Ministru jgħid jekk l-individwu li d-dettalji dwaru qed jingħataw separatament kienx appuntat f’bordijiet 

u kumitati fid-dekasteru li għalih hu responsabbli fid-29 ta’ Mejju 2026? Jista’ jgħid ukoll jekk kienx hemm 

ħatriet simili fil-perjodu ta’ wara u jekk kien hemm, jipprovdi dettalji dwar il-ħlas marbut magħhom? 

 

07/10/2026 

 

 

*  312. L-ONOR. ADRIAN DELIA staqsa lill- 

    Ministru għal Għawdex 

 

Jista’ l-Ministru jgħid jekk sarx impact assessment ambjentali dwar l-effett tal-kaċċa fuq ċerti speċi protetti jew 

migratorji? 

 

24/06/2026 

 

*  313. L-ONOR. ADRIAN DELIA staqsa lill- 

    Ministru għal Għawdex 

 

Jista’ l-Ministru jgħid kemm hemm uffiċjali tal-infurzar assenjati biex jissorveljaw il-konformità mar-

regolamenti tal-kaċċa? 

 

24/06/2026 

 

*  314. L-ONOR. ADRIAN DELIA staqsa lill- 

    Ministru għal Għawdex 

 

Jista’ l-Ministru jgħid jekk il-Gvern għandux intenzjoni jirrevedi s-sistema tal-ħruġ ta’ liċenzji għall-kaċċa 

sabiex ikun hemm aktar trasparenza u infurzar effettiv? 

 

24/06/2026 

*  315. L-ONOR. ADRIAN DELIA staqsa lill- 

    Ministru għal Għawdex 

 

Jista’ l-Ministru jgħid kemm-il liċenzja tal-kaċċa nħarġet wara l-Elezzjoni Ġenerali 2026 u jekk kienx hemm 

żieda fl-applikazzjonijiet matul dan il-perjodu? 

 

24/06/2026 

 

 

*  316. L-ONOR. ADRIAN DELIA staqsa lill- 

    Ministru għal Għawdex 

 

Jista’ l-Ministru jqiegħed fuq il-Mejda tal-Kamra kull ftehim, memorandum jew komunikazzjoni bejn il-Gvern u 

għaqdiet tal-kaċċaturi relatati ma’ policies jew permits tal-kaċċa? 

 

24/06/2026 

 

 

*  321. L-ONOR. ADRIAN DELIA staqsa lill- 

    Ministru għall-Edukazzjoni u l-Isport 

 

Jista’ l-Ministru jgħid kemm kien in-numru totali ta’ studenti tal-Year 11 li temmew l-edukazzjoni obbligatorja 

fis-sena skolastika 2025-2026? 

 

25/06/2026 

 

 

*  1446. L-ONOR. DARREN CARABOTT staqsa lill- 

    Ministru għaż-Żgħażagħ, il-Benesseri u l-Implimentazzjoni tal-Programm Elettorali 

 

Jista' l-Ministru jwieġeb il-mistoqsija parlamentari 702 u jgħid kemm-il entità pubblika qed tuża sistema jew 

sistemi ta' Intelliġenza Artifiċjali fil-preżent u għal liema funzjonijiet qed jintużaw dawn is-sistemi? Jista’ jgħid 

ukoll liem sistemi qed jintużaw rispettivament għal kull entità? 

 

14/07/2026 

 

 

*  1447. L-ONOR. DARREN CARABOTT staqsa lill- 

    Ministru għall-Ugwaljanza u d-Drittijiet Ċivili 

 

Tista' l-Ministru twieġeb il-mistoqsija parlamentari 703 u tgħid kemm-il entità pubblika qed tuża sistema jew 

sistemi ta' Intelliġenza Artifiċjali fil-preżent u għal liema funzjonijiet qed jintużaw dawn is-sistemi? Tista’ tgħid 

ukoll liem sistemi qed jintużaw rispettivament għal kull entità? 

 

14/07/2026 

 

 

*  1987. L-ONOR. ROMILDA ZARB staqsiet lill- 

    Ministru għall-Politika Soċjali u l-Familja 

 

Jista' l-Ministru jgħid kemm hemm applikazzjonijiet pendenti għall-adozzjoni sal-aħħar data disponibbli? 

 

21/07/2026 

*  2037. L-ONOR. ROMILDA ZARB staqsiet lill- 

    Ministru għall-Ġustizzja, ir-Riċerka u l-Innovazzjoni 

 

Jista’ l-Ministru jgħid kemm ġew ippreżentati kawżi ġodda fil-Qorti tal-Familja mill-2015 sal-aktar data riċenti, 

maqsuma sena b’sena? 

 

21/07/2026 

 

 

*  2038. L-ONOR. ROMILDA ZARB staqsiet lill- 

    Ministru għall-Ġustizzja, ir-Riċerka u l-Innovazzjoni 

 

Jista’ l-Ministru jgħid kemm ġew deċiżi kawżi fil-Qorti tal-Familja mill-2015 sal-aktar data riċenti, maqsuma 

sena b’sena? 

 

21/07/2026 

 

 

*  2039. L-ONOR. ROMILDA ZARB staqsiet lill- 

    Ministru għall-Ġustizzja, ir-Riċerka u l-Innovazzjoni 

 

Jista’ l-Ministru jgħid kemm kien hemm kawżi li baqgħu pendenti fil-Qorti tal-Familja fl-aħħar ta’ kull sena, 

mill-2015 sal-aktar data riċenti? 

 

21/07/2026 

 

 

*  2040. L-ONOR. ROMILDA ZARB staqsiet lill- 

    Ministru għall-Ġustizzja, ir-Riċerka u l-Innovazzjoni 

 

Jista’ l-Ministru jgħid x’inhu ż-żmien medju biex tinqata’ kawża fil-Qorti tal-Familja u jagħti din l-

informazzjoni mill-2015 sal-aktar data riċenti, maqsuma sena b’sena? 

 

21/07/2026 

 

 

*  2041. L-ONOR. ROMILDA ZARB staqsiet lill- 

    Ministru għall-Ġustizzja, ir-Riċerka u l-Innovazzjoni 

 

Jista’ l-Ministru jgħid kemm ġew ippreżentati kawżi ta’ separazzjoni fil-Qorti tal-Familja mill-2015 sal-aktar 

data riċenti, maqsuma sena b’sena? 

 

21/07/2026 

 

 

*  2152. L-ONOR. DARREN CARABOTT staqsa lill- 

    Deputat Prim Ministru u Ministru għas-Saħħa 

 

Jista' d-Deputat Prim Ministru u Ministru għas-Saħħa jgħid kemm kien hemm persuni li daħlu l-isptar, u kemm 

minnhom tilfu ħajjithom fl-isptar u barra, minħabba sħana (hyperthermia) fil-heatwave ta' Lulju 2026 u jaqsam 

din l-informazzjoni ġurnata b'ġurnata? 

 

23/07/2026 

*  2201. L-ONOR. GRAZIELLA ATTARD PREVI staqsiet lill- 

    Ministru għall-Infrastruttura, l-Ippjanar u x-Xogħol 

 

Jista’ l-Ministru jgħid jekk l-Iskema għax-Xogħol fil-Komunità għadhiex fis-seħħ u, jekk iva, kif qed titħaddem 

u kif tista’ tiġi aċċessata? Jekk le, hemm il-ħsieb li jkun hemm skema ekwivalenti? 

 

24/07/2026 

 

 

*  2202. L-ONOR. GRAZIELLA ATTARD PREVI staqsiet lill- 

    Ministru għall-Infrastruttura, l-Ippjanar u x-Xogħol 

 

Jista’ l-Ministru jgħid x’miżuri qed jittieħdu mill-Gvern biex jindirizza l-problema tax-xogħol prekarju? 

 

24/07/2026 

 

 

*  2203. L-ONOR. GRAZIELLA ATTARD PREVI staqsiet lill- 

    Ministru għall-Infrastruttura, l-Ippjanar u x-Xogħol 

 

Jista’ l-Ministru jgħid dwar xiex kienu l-ilmenti mressqa quddiem id-Dipartiment għall-Impjiegi u r-

Relazzjonijiet Industrijali (DIER) matul l-2025, u jaqsam din l-informazzjoni f’numri u persentaġġi? 

 

24/07/2026 

 

 

*  2204. L-ONOR. GRAZIELLA ATTARD PREVI staqsiet lill- 

    Ministru għall-Infrastruttura, l-Ippjanar u x-Xogħol 

 

Jista’ l-Ministru jgħid kemm ġew imressqa ilmenti quddiem id-Dipartiment għall-Impjiegi u r-Relazzjonijiet 

Industrijali (DIER) matul l-2025 u li ġew riżolti mingħajr il-ħtieġa tat-tribunal? 

 

24/07/2026 

 

*  2205. L-ONOR. GRAZIELLA ATTARD PREVI staqsiet lill- 

    Ministru għall-Infrastruttura, l-Ippjanar u x-Xogħol 

 

Jista’ l-Ministru jgħid kemm ċittadini ta’ pajjiżi terzi (TCNs) rrikorrew għall-għajnuna tad-Dipartiment għall-

Impjiegi u r-Relazzjonijiet Industrijali (DIER) matul l-2025, u jaqsam din l-informazzjoni f’numri u 

persentaġġi? 

 

24/07/2026 

 

*  2206. L-ONOR. GRAZIELLA ATTARD PREVI staqsiet lill- 

    Ministru għall-Infrastruttura, l-Ippjanar u x-Xogħol 

 

Jista’ l-Ministru jgħid kemm ġew imressqa ilmenti quddiem id-Dipartiment għall-Impjiegi u r-Relazzjonijiet 

Industrijali (DIER) bejn Jannar u Ġunju 2026? Jista’ jgħid ukoll f’kemm minn dawn il-każijiet id-dipartiment 

aġixxa ta’ intermedjarju bejn min iħaddem u l-ħaddiem? 

 

24/07/2026 

 

*  2359. L-ONOR. IVAN BARTOLO staqsa lill- 

    Ministru għaż-Żgħażagħ, il-Benesseri u l-Implimentazzjoni tal-Programm Elettorali 

 

Jista' l-Ministru jgħid kemm hemm proprjetà fid-dekasteru tiegħu li hi mikrija u kemm titħallas kera fis-sena? 

 

30/07/2026 

*  2360. L-ONOR. IVAN BARTOLO staqsa lill- 

    Ministru għall-Ugwaljanza u d-Drittijiet Ċivili 

 

Tista' l-Ministru tgħid kemm hemm proprjetà fid-dekasteru tagħha li hi mikrija u kemm titħallas kera fis-sena? 

 

30/07/2026 

 

 

*  2362. L-ONOR. IVAN BARTOLO staqsa lill- 

    Ministru għall-Politika Soċjali u l-Familja 

 

Jista' l-Ministru jgħid jekk l-Avukati tat-Tfal maħtura sabiex jirrappreżentaw lit-tfal fi proċeduri quddiem il-

Qrati jirċevux taħriġ speċjalizzat dwar kif għandhom jintervistaw lit-tfal, evidence-based, child-centred inkluż 

tekniċi ta' intervista ċċentrati fuq it-tfal, adattati għall-età tagħhom, newtrali u mingħajr mistoqsijiet suġġestivi, 

sabiex il-fehmiet tat-tfal jiġu espressi b'mod ħieles u affidabbli? 

 

31/07/2026 

 

 

*  2363. L-ONOR. IVAN BARTOLO staqsa lill- 

    Ministru għall-Politika Soċjali u l-Familja 

 

Jista’ l-Ministru jgħid jekk hemmx standards jew linji gwida nazzjonali li jirregolaw il-funzjonijiet tal-Avukati 

tat-Tfal, inkluż kemm-il darba għandhom jiltaqgħu mat-tifel jew mat-tifla qabel is-smigħ tal-Qorti, x’azzjonijiet 

dixxiplinarji jittieħdu meta jonqsu milli jwettqu dmirijiethom jew ma jattendux għas-smigħ tal-Qorti, u kemm-il 

darba kien hemm tfal mhux akkumpanjati minn Avukat tat-Tfal? 

 

31/07/2026 

 

 

*  2364. L-ONOR. IVAN BARTOLO staqsa lill- 

    Ministru għall-Politika Soċjali u l-Familja 

 

Jista’ l-Ministru jgħid kemm hemm ħaddiema soċjali impjegati fis-servizzi tal-protezzjoni tat-tfal, fis-servizz tal-

Looked After Children, fil-Fostering u l-Adozzjoni? Jista’ jgħid ukoll kemm ħaddiema soċjali rreżenjaw mill-

impjieg tagħhom f’dawn is-servizzi, jekk hemmx nuqqas ta’ riżorsi umani f’dawn is-servizzi, u f’każ li hemm 

nuqqas, x’miżuri qed jittieħdu sabiex dan in-nuqqas jiġi indirizzat? 

 

31/07/2026 

 

 

*  2365. L-ONOR. IVAN BARTOLO staqsa lill- 

    Ministru għall-Politika Soċjali u l-Familja 

 

Jista’ l-Ministru jgħid kemm hemm foster carers liċenzjati u attivi, kemm hemm tfal fil-foster care maqsuma 

bejn subien u bniet u jekk hux kien Foster Care jew non-related? Jista’ jgħid ukoll kemm hemm tfal qed 

jistennew foster placement, kemm foster carers waqfu joffru l-impenn tagħhom f’dan fil-qasam matul dawn l-

aħħar ħames snin, u jekk sarux studji dwar ir-raġunijiet għal dan, filwaqt li jqiegħed ir-riżultati ta’ dawn l-istudji, 

jekk jeżistu, fuq il-Mejda tal-Kamra? 

 

31/07/2026 

*  2550. L-ONOR. MARK ANTHONY SAMMUT staqsa lill- 

    Ministru għall-Enerġija, l-Ambjent u r-Riġenerazzjoni tal-Port il-Kbir 

 

Tista’ l-Ministru tagħti lista tal-ħsarat (faults) kollha li ġew reġistrati fuq in-network tal-Enemalta f’Lulju u 

Awwissu 2026, u fl-istess lista tindika: 

1. x’kienet il-kawża tal-ħsara; 

2. meta ġiet installata l-ġonta jew it-tagħmir li kellu l-ħsara; 

3. min hu l-manifattur; 

4. meta u x’ħin kien meta ġie rappurtat jew innutat; u 

5. meta u x’ħin kien meta ġie msewwi? 

 

02/09/2026 

 

 

*  2551. L-ONOR. MARK ANTHONY SAMMUT staqsa lill- 

    Ministru għall-Enerġija, l-Ambjent u r-Riġenerazzjoni tal-Port il-Kbir 

 

Tista’ l-Ministru tgħid kemm daħlu applikazzjonijiet għall-iskema tal-grant tal-batteriji domestiċi mar-Regulator 

for Energy & Water Services (REWS) minn Ġunju 2025 sal-ġurnata li fiha tiġi mwieġba din il-mistoqsija 

parlamentari, maqsuma xahar b’xahar, u fl-istess tabella tindika kemm minnhom ġew ipproċessati sal-lum, 

kemm ġew approvati, u kemm ġew rifjutati? 

 

02/09/2026 

 

 

*  2552. L-ONOR. MARK ANTHONY SAMMUT staqsa lill- 

    Ministru għall-Infrastruttura, l-Ippjanar u x-Xogħol 

 

Jista’ l-Ministru jgħid kemm daħlu applikazzjonijiet għall-iskema Irrinova Darek għal kull reġjun fejn din l-

iskema ħarġet? Jista’ jgħid ukoll kemm minnhom ġew rifjutati, kemm minnhom ġew approvati biex jidħlu fit-

tielet fażi, u kemm minnhom ġie ffirmat il-kuntratt, maqsuma reġjun b’reġjun? 

 

02/09/2026 

 

 

*  2553. L-ONOR. MARK ANTHONY SAMMUT staqsa lill- 

    Ministru għall-Enerġija, l-Ambjent u r-Riġenerazzjoni tal-Port il-Kbir 

 

Tista’ l-Ministru tqiegħed fuq il-Mejda tal-Kamra itemised break down tan-nefqa fuq it-tagħmir tal-uffiċċju tal-

Climate Change Authority, mit-twaqqif tal-Awtorità fl-2024 sal-ġurnata li fiha tiġi mwieġba din il-mistoqsija 

parlamentari? Tista’ wkoll għal kull item tgħid jekk in-nefqa saritx b’tender, b’sejħa għal kwotazzjonijiet, 

b’direct order, jew b’mod ieħor? 

 

 

02/09/2026 

 

 

*  2554. L-ONOR. MARK ANTHONY SAMMUT staqsa lill- 

    Ministru għall-Enerġija, l-Ambjent u r-Riġenerazzjoni tal-Port il-Kbir 

 

Tista’ l-Ministru tqiegħed fuq il-Mejda tal-Kamra itemised break down tan-nefqa fuq it-tagħmir tal-uffiċċju tal-

Project Green, mit-twaqqif tal-aġenzija fl-2023 sal-ġurnata li fiha tiġi mwieġba din il-mistoqsija parlamentari? 

Tista’ wkoll għal kull item tgħid jekk in-nefqa saritx b’tender, b’sejħa għal kwotazzjonijiet, b’direct order, jew 

b’mod ieħor? 

 

02/09/2026 

*  2600. L-ONOR. MARK ANTHONY SAMMUT staqsa lill- 

    Ministru għall-Ġustizzja, ir-Riċerka u l-Innovazzjoni 

 

Jista’ l-Ministru jgħid x’miżuri ttieħdu s’issa biex tiġi implimentata d-Direttiva tal-UE 2023/1544 li tistabbilixxi 

regoli armonizzati dwar id-deżinjazzjoni ta' stabbilimenti deżinjati u l-ħatra ta' rappreżentanti legali għall-fini ta' 

ġbir ta' evidenza elettronika fi proċedimenti kriminali? 

 

09/09/2026 

 

 

*  2631. L-ONOR. IVAN CASTILLO staqsa lill- 

    Ministru għall-Agrikoltura, is-Sajd u l-Provvista tal-Ikel 

 

B’referenza għall-proposta tal-Agricultural Waste Treatment Plant fil-Qammieħ, il-Mellieħa, jista’ l-Ministru 

jgħid minn liema lokalitajiet u reġjuni ta’ Malta huwa mistenni li jinġabar id-demel, slurry u skart agrikolu li ser 

jiġi trasportat lejn din il-faċilità? Jista’ wkoll jagħti stima ta’ kemm tunnellati fis-sena huma mistennija li jiġu 

ttrasportati minn kull lokalità jew reġjun? 

 

16/09/2026 

 

*  2632. L-ONOR. IVAN CASTILLO staqsa lill- 

    Ministru għall-Mobbiltà Sostenibbli 

 

B’referenza għall-proposta tal-Agricultural Waste Treatment Plant fil-Qammieħ, il-Mellieħa, jista’ l-Ministru 

jgħid kemm-il moviment ta’ vettura tqila kuljum huwa stmat li ser jiġi ġġenerat minn din il-faċilità, kemm waqt 

il-fażi ta’ kostruzzjoni kif ukoll meta l-impjant ikun operattiv? 

 

16/09/2026 

 

*  2633. L-ONOR. IVAN CASTILLO staqsa lill- 

    Ministru għall-Mobbiltà Sostenibbli 

 

B’referenza għall-proposta tal-Agricultural Waste Treatment Plant fil-Qammieħ, il-Mellieħa, jista’ l-Ministru 

jgħid liema rotot qed jiġu kkunsidrati għall-vetturi tqal li ser jittrasportaw id-demel, slurry u skart agrikolu lejn u 

mill-faċilità proposta? Jista’ jgħid ukoll jekk huwiex previst li dawn il-vetturi jgħaddu mix-Xemxija, San Pawl 

il-Baħar, il-Mellieħa, l-Għadira, il-Manikata jew toroq residenzjali oħra? 

 

16/09/2026 

 

*  2634. L-ONOR. IVAN CASTILLO staqsa lill- 

    Ministru għall-Mobbiltà Sostenibbli 

 

B’referenza għall-proposta tal-Agricultural Waste Treatment Plant fil-Qammieħ, il-Mellieħa, jista’ l-Ministru 

jgħid jekk sarx Traffic Impact Assessment dwar dan il-proġett? Jekk iva, jista’ jqiegħdu fuq il-Mejda tal-Kamra 

u jgħid meta sar, minn min sar u fuq liema volum ta’ traffiku kien ibbażat? Jekk għadu ma sarx, jista’ jgħid 

għaliex il-proċess tal-konċessjoni tnieda qabel ma sar dan l-istudju? 

 

16/09/2026 

 

*  2635. L-ONOR. IVAN CASTILLO staqsa lill- 

    Ministru għall-Mobbiltà Sostenibbli 

 

B’referenza għall-proposta tal-Agricultural Waste Treatment Plant fil-Qammieħ, il-Mellieħa, jista’ l-Ministru 

jgħid jekk saritx evalwazzjoni tal-kapaċità tat-toroq ewlenin li jwasslu lejn il-Mellieħa, l-Għadira u l-Qammieħ 

biex jifilħu għan-numru addizzjonali ta’ vetturi tqal marbuta ma’ dan il-proġett, partikolarment matul ix-xhur 

tas-sajf? Jekk iva, jista' jqiegħed din l-evalwazzjoni fuq il-Mejda tal-Kamra? 

 

16/09/2026 

*  2636. L-ONOR. IVAN CASTILLO staqsa lill- 

    Ministru għall-Mobbiltà Sostenibbli 

 

B’referenza għall-proposta tal-Agricultural Waste Treatment Plant fil-Qammieħ, il-Mellieħa, jista’ l-Ministru 

jgħid liema studju jew evalwazzjoni saret dwar l-aċċess lejn il-Mellieħa, l-Għadira u l-Qammieħ f’każ li jkun 

hemm inċident, għeluq ta’ triq jew emerġenza fuq waħda mir-rotot ewlenin waqt li l-impjant ikun qed jopera? 

 

16/09/2026 

 

 

*  2977. L-ONOR. DARREN CARABOTT staqsa lill- 

    Ministru għall-Mobbiltà Sostenibbli 

 

Jista’ l-Ministru jgħid kemm hemm parking spots fil-Belt Valletta li qed isir użu minnhom mill-Gvern, Ministeri 

u awtoritajiet statutorji, inklużi organizzazzjonijiet parastatali? 

 

29/09/2026 

 

 

*  3227. L-ONOR. DARREN CARABOTT staqsa lill- 

    Deputat Prim Ministru u Ministru għas-Saħħa 

 

Jista' d-Deputat Prim Ministru u Ministru għas-Saħħa jwieġeb il-mistoqsija parlamentari 749 u jqiegħed fuq il-

Mejda tal-Kamra lista tal-konsulenzi kollha mogħtija mill-Ministeru u l-entitajiet tiegħu matul l-2025 u l-2026 

relatati mal-Intelliġenza Artifiċjali, it-trasformazzjoni diġitali jew il-Malta Business Wallet, flimkien mal-valur 

ta' kull kuntratt, il-metodu ta' akkwist u l-isem tal-fornitur? 

 

07/10/2026 

 

 

*  3228. L-ONOR. DARREN CARABOTT staqsa lill- 

    Ministru għall-Agrikoltura, is-Sajd u l-Provvista tal-Ikel 

 

Jista' l-Ministru jwieġeb il-mistoqsija parlamentari 752 u jqiegħed fuq il-Mejda tal-Kamra lista tal-konsulenzi 

kollha mogħtija mill-Ministeru u l-entitajiet tiegħu matul l-2025 u l-2026 relatati mal-Intelliġenza Artifiċjali, it-

trasformazzjoni diġitali jew il-Malta Business Wallet, flimkien mal-valur ta' kull kuntratt, il-metodu ta' akkwist 

u l-isem tal-fornitur? 

 

07/10/2026 

 

 

*  3417. L-ONOR. FRANK ANTHONY TABONE staqsa lill- 

    Ministru għall-Arti, il-Kultura u l-Wirt Nazzjonali 

 

Jista’ l-Ministru jgħid f’liema stadju jinsab bħalissa l-proġett tal-Għar ta’ Calypso f'Għawdex? Jista’ jgħid ukoll 

meta huwa mistenni li jitlestew ix-xogħlijiet u meta l-Għar se jerġa’ jinfetaħ għall-pubbliku? 

 

13/10/2026 

 

 

*  3418. L-ONOR. FRANK ANTHONY TABONE staqsa lill- 

    Ministru għal Għawdex 

 

Jista’ l-Ministru jagħti aġġornament dwar il-proġett ta’ konsolidazzjoni strutturali u konservazzjoni tal-akwadott 

fi Triq Papa Ġwanni Pawlu II, ir-Rabat, Għawdex? Jista’ jgħid liema xogħlijiet tlestew, liema għadhom pendenti 

u jekk tlestewx l-istudji u l-preparamenti għall-fażijiet sussegwenti tal-proġett? Jista’ jgħid ukoll kemm qed 

jaħdmu ħaddiema kuljum fuq il-proġett u meta huwa mistenni li jitlestew ix-xogħlijiet kollha? 

 

13/10/2026 

*  3419. L-ONOR. FRANK ANTHONY TABONE staqsa lill- 

    Ministru għall-Arti, il-Kultura u l-Wirt Nazzjonali 

 

Jista’ l-Ministru jagħti aġġornament dwar il-proġett ta’ konsolidazzjoni strutturali u konservazzjoni tal-akwadott 

fi Triq Papa Ġwanni Pawlu II, ir-Rabat, Għawdex? Jista’ jgħid liema xogħlijiet tlestew, liema għadhom pendenti 

u jekk tlestewx l-istudji u l-preparamenti għall-fażijiet sussegwenti tal-proġett? Jista’ jgħid ukoll kemm qed 

jaħdmu ħaddiema kuljum fuq il-proġett u meta huwa mistenni li jitlestew ix-xogħlijiet kollha? 

 

13/10/2026 

 

 

*  3503. L-ONOR. FRANK ANTHONY TABONE staqsa lill- 

    Ministru għall-Mobbiltà Sostenibbli 

 

Jista’ l-Ministru jgħid jekk hux qed jikkunsidra li jirrevedi l-iskeda tas-servizz tal-Fast Ferry sabiex: 

i. jiġi introdott vjaġġ fit-8:45 ta’ filgħodu mill-Imġarr, Għawdex lejn il-Belt Valletta, biex jiġu moqdija aħjar l-

istudenti u l-ħaddiema Għawdxin; u 

ii. kull nhar ta’ Ġimgħa u nhar ta’ Sibt, l-aħħar vjaġġ mill-Belt Valletta lejn l-Imġarr, Għawdex jitlaq fil-23:45, 

biex ir-residenti Għawdxin jiġu moqdija aħjar? 

 

14/10/2026 

 

 

*  3504. L-ONOR. FRANK ANTHONY TABONE staqsa lill- 

    Ministru għall-Intern u s-Sigurtà 

 

Jista’ l-Ministru jgħid kemm hemm uffiċjali tal-Pulizija attwalment assenjati mal-Iskwadra ta’ Kontra d-Droga 

f’Malta, maqsuma skont il-grad, u kemm kien hemm uffiċjali assenjati ma’ din l-Iskwadra matul l-aħħar għaxar 

snin, maqsuma sena b’sena? Jista’ jgħid ukoll x’investiment huwa ppjanat fir-riżorsi umani u fit-tagħmir sabiex 

tissaħħaħ il-ġlieda kontra t-traffikar tad-droga f’Għawdex? 

 

14/10/2026 

 

 

*  3505. L-ONOR. FRANK ANTHONY TABONE staqsa lill- 

    Ministru għal Għawdex 

 

Jista’ l-Ministru jgħid kemm ġew irreġistrati day-trippers f’Għawdex bejn l-2020 u l-2026, sal-ġurnata li fiha 

tiġi mwieġba din il-mistoqsija parlamentari, maqsuma sena b’sena? Jista’ jgħid ukoll kemm turisti żaru 

Għawdex u qattgħu mill-inqas lejl wieħed hemmhekk, bejn l-2020 u l-2026, sal-ġurnata li fiha tiġi mwieġba il-

mistoqsija parlamentari, maqsuma sena b’sena? 

 

14/10/2026 

 

*  3604. L-ONOR. GRAZIELLA GALEA staqsiet lill- 

    Ministru għat-Turiżmu 

 

Jista’ l-Ministru jgħid kemm tkeċċew studenti mill-ITS Luqa wara li ripetutament fallew il-lectures tagħhom? 

Jista’ jgħid ukoll kemm drabi waslu tard/kienu assenti qabel tkeċċew mill-korsijiet tagħhom? 

 

16/10/2026 

 

*  3605. L-ONOR. GRAZIELLA GALEA staqsiet lill- 

    Ministru għall-Edukazzjoni u l-Isport 

 

Jista’ l-Ministru jgħid kemm tkeċċew studenti mill-ITS Luqa wara li ripetutament fallew il-lectures tagħhom? 

Jista’ jgħid ukoll kemm drabi waslu tard/kienu assenti qabel tkeċċew mill-korsijiet tagħhom? 

 

16/10/2026 

*  3747. L-ONOR. BEPPE GALEA staqsa lill- 

    Ministru għall-Inklużjoni u l-Volontarjat 

 

Tista’ l-Ministru tgħid kemm applikaw NGOs għal finanzjament fl-aħħar sentejn, kemm ġew aċċettati u kemm 

ġew miċħuda, maqsuma skont l-iskema u s-sena? 

 

19/10/2026 

 

 

*  3748. L-ONOR. BEPPE GALEA staqsa lill- 

    Ministru għall-Politika Soċjali u l-Familja 

 

Jista’ l-Ministru jelenka l-NGOs li jipprovdu servizzi permezz ta’ finanzjament mill-Ministeru, u jispeċifika s-

servizzi u l-ammonti mħallsa lil kull waħda fl-aħħar sentejn? 

 

19/10/2026 

 

 

*  3749. L-ONOR. BEPPE GALEA staqsa lill- 

    Ministru għall-Politika Soċjali u l-Familja 

 

Jista’ l-Ministru jgħid kemm persuni bbenefikaw minn servizzi mogħtija mill-NGOs li rċevew finanzjament 

mill-Ministeru fl-aħħar sentejn, maqsuma skont l-NGO, is-servizz u s-sena? 

 

19/10/2026 

 

 

*  3750. L-ONOR. BEPPE GALEA staqsa lill- 

    Deputat Prim Ministru u Ministru għas-Saħħa 

 

Jista’ d-Deputat Prim Ministru u Ministru għas-Saħħa jelenka l-NGOs li l-Ministeru qed jikkollabora magħhom 

u jispeċifika s-servizzi mogħtija minn kull waħda? 

 

19/10/2026 

 

*  3751. L-ONOR. BEPPE GALEA staqsa lill- 

    Deputat Prim Ministru u Ministru għas-Saħħa 

 

Jista’ d-Deputat Prim Ministru u Ministru għas-Saħħa jagħti rendikont tal-finanzjament mogħti lil NGOs fl-

aħħar sentejn, maqsum skont l-NGO, l-għan u s-sena? 

 

19/10/2026 

 

*  3782. L-ONOR. ALEX PERICI CALASCIONE staqsa lill- 

    Ministru għat-Turiżmu 

 

Jista’ l-Ministru jqiegħed fuq il-Mejda tal-Kamra rapport dettaljat dwar il-proġett pilota ta’ Tourism Community 

Support li qed jopera f’San Ġiljan u l-Belt Valletta, inkluż in-numru ta’ lmenti riċevuti, il-miżuri implimentati, 

in-nefqa magħmula u r-riżultati miksuba sal-lum? 

 

19/10/2026 

 

*  3783. L-ONOR. ALEX PERICI CALASCIONE staqsa lill- 

    Ministru għat-Turiżmu 

 

Jista’ l-Ministru jgħid jekk il-proġett pilota ta’ Tourism Community Support hux se jiġi estiż għal lokalitajiet 

turistiċi oħra u, jekk iva, jelenka dawn il-lokalitajiet u t-timetable għall-implimentazzjoni? 

 

19/10/2026 

*  3784. L-ONOR. ALEX PERICI CALASCIONE staqsa lill- 

    Ministru għat-Turiżmu 

 

Jista’ l-Ministru jgħid kemm hemm stabbilimenti liċenzjati ta’ akkomodazzjoni turistika għal żmien qasir (short-

term rentals) li bħalissa qed joperaw f’Malta u Għawdex, maqsuma skont il-lokalità? 

 

19/10/2026 

 

 

*  3785. L-ONOR. ALEX PERICI CALASCIONE staqsa lill- 

    Ministru għat-Turiżmu 

 

Jista’ l-Ministru jgħid kemm ġew identifikati proprjetajiet li kienu qed joperaw bħala akkomodazzjonijiet 

turistiċi għal żmien qasir (short-term rentals) mingħajr liċenzja tal-Awtorità Maltija għat-Turiżmu (MTA) matul 

l-2025 u l-2026 sal-ġurnata li fiha tiġi mwieġba din il-mistoqsija parlamentari? Jista’ jgħid ukoll kemm ittieħdu 

azzjonijiet ta’ infurzar u kemm ġew sospiżi jew revokati liċenzji? 

 

19/10/2026 

 

 

*  3786. L-ONOR. ALEX PERICI CALASCIONE staqsa lill- 

    Ministru għat-Turiżmu 

 

Jista’ l-Ministru jgħid jekk hemmx pjanijiet sabiex ir-Regolamenti dwar l-Akkomodazzjoni Turistika tal-2026 

japplikaw ukoll għal units ta’ akkomodazzjoni turistika għal żmien qasir (short-term rentals), li kienu jeżistu 

diġà fiż-żmien tad-dħul fis-seħħ ta’ dawn ir-Regolamenti? 

 

19/10/2026 

 

 

*  3787. L-ONOR. ALEX PERICI CALASCIONE staqsa lill- 

    Ministru għat-Turiżmu 

 

Jista’ l-Ministru jgħid kemm ġew riċevuti applikazzjonijiet għal lukandi ġodda jew estensjonijiet ta’ lukandi, 

mill-introduzzjoni tar-Regolamenti dwar l-Akkomodazzjoni Turistika tal-2026, u kemm minn dawn ma jaqgħux 

taħt il-kriterji l-ġodda? 

 

19/10/2026 

 

*  3839. L-ONOR. BERNICE BONELLO staqsiet lill- 

    Ministru għall-Mobbiltà Sostenibbli 

 

Jista’ l-Ministru jwieġeb il-mistoqsija parlamentari 3020 u jgħid kemm ġew irreġistrati inċidenti tat-traffiku din 

is-sena fi Triq il-Kapuċċini, Ħaż-Żabbar, b’mod partikolari fiż-żona ta’ salib it-toroq li tgħaqqad Triq il-

Kapuċċini mat-toroq tal-inħawi ta’ Sant’Andrija? Jista’ jgħid ukoll jekk sarux studji jew risk assessment dwar is-

sigurtà ta’ dan is-salib it-toroq, u x’miżuri konkreti ttieħdu jew qed jiġu kkunsidrati sabiex titjieb is-sigurtà f’dan 

il-punt, inkluż jekk hemmx pjanijiet għal tibdil fit-toroq, fis-sinjali tat-traffiku, markings, traffic calming, dawl 

jew miżuri oħra ta’ prevenzjoni? 

 

20/10/2026 

 

*  3840. L-ONOR. BERNICE BONELLO staqsiet lill- 

    Ministru għall-Infrastruttura, l-Ippjanar u x-Xogħol 

 

Jista’ l-Ministru jwieġeb il-mistoqsija parlamentari 3594 u jgħid kemm kienet l-ispiża totali taċ-ċerimonja 

uffiċjali tal-inawgurazzjoni tal-Pjazza ta’ Ħal Tarxien li saret fl-2026? 

 

20/10/2026 

*  3899. L-ONOR. JEROME CARUANA CILIA staqsa lill- 

    Ministru għall-Infrastruttura, l-Ippjanar u x-Xogħol 

 

Fid-dawl tal-istat ħażin f’partijiet minn Triq il-Vitorja, f’Ħal Qormi, tista’ l-Ministru tgħid meta hu ppjanat li 

jibda x-xogħol f’din l-istess triq? 

 

20/10/2026 

 

 

*  3900. L-ONOR. JEROME CARUANA CILIA staqsa lill- 

    Ministru għall-Gvern Lokali u x-Xogħlijiet Pubbliċi 

 

Fid-dawl tal-istat ħażin f’partijiet ta’ Triq il-Belt Valletta, f’Ħal Qormi, tista’ l-Ministru tgħid meta hu ppjanat li 

jibda x-xogħol f’din l-istess triq? 

 

20/10/2026 

 

*  3901. L-ONOR. JEROME CARUANA CILIA staqsa lill- 

    Ministru għall-Gvern Lokali u x-Xogħlijiet Pubbliċi 

 

Fid-dawl tal-istat ħażin f’partijiet minn Triq San Edwardu, f’Ħal Qormi, tista’ l-Ministru tgħid meta hu ppjanat 

li jibda x-xogħol f’din l-istess triq? 

 

20/10/2026 

 

*  3902. L-ONOR. JEROME CARUANA CILIA staqsa lill- 

    Ministru għall-Gvern Lokali u x-Xogħlijiet Pubbliċi 

 

Fid-dawl tal-istat ħażin f’partijiet minn Triq il-Ħammieri, f’Ħal Qormi, tista’ l-Ministru tgħid meta hu ppjanat li 

jibda x-xogħol f’din l-istess triq? 

 

20/10/2026 

 

*  3903. L-ONOR. JEROME CARUANA CILIA staqsa lill- 

    Ministru għall-Gvern Lokali u x-Xogħlijiet Pubbliċi 

 

Fid-dawl tal-istat ħażin f’partijiet minn Triq il-Vitorja, f’Ħal Qormi, tista’ l-Ministru tgħid meta hu ppjanat li 

jibda x-xogħol f’din l-istess triq? 

 

20/10/2026 

 

*  3904. L-ONOR. JEROME CARUANA CILIA staqsa lill- 

    Ministru għall-Infrastruttura, l-Ippjanar u x-Xogħol 

 

Jista’ l-Ministru jagħti d-dettalji tax-xogħol li se jkun qed isir fi Triq Blat il-Qamar fis-Siġġiewi? 

 

20/10/2026 

 

*  3922. L-ONOR. GRAZIELLA GALEA staqsiet lill- 

    Ministru għall-Infrastruttura, l-Ippjanar u x-Xogħol 

 

Jista’ l-Ministru jwieġeb il-mistoqsijiet parlamentari 1795 u 3146 u jgħid x’inhu l-ammont ta’ fondi miġbura 

mill-Awtorità tal-Ippjanar mill-applikazzjonijiet li ġew approvati fil-passat? Jista’ jgħid ukoll kemm huma l-

fondi għal kull lokalità f’Malta u f’Għawdex u kemm kienu f’Diċembru 2024 u f’Diċembru 2025? Jista’ jieħu l-

passi neċessarji biex jinbidlu l-kriterji li fuqhom il-kunsilli lokali jistgħu jaċċessaw dawn il-fondi biex bihom 

ikunu jistgħu jwettqu bosta xogħlijiet li sal-lum mhux permess li jwettqu skont il-kriterji ta’ użu ta’ dawn il-

fondi? 

 

21/10/2026 

*  3955. L-ONOR. IAN VASSALLO staqsa lill- 

    Deputat Prim Ministru u Ministru għas-Saħħa 

 

Jista’ d-Deputat Prim Ministru u Ministru għas-Saħħa jwieġeb il-mistoqsija parlamentari 3199 u jgħid meta ser 

jitħallsu l-Allied Health Professionals li qed jaħdmu sigħat żejda barra l-ħin tagħhom biex jinqatgħu l-listi ta’ 

stennija? Jista’ jgħid ukoll għaliex, minkejja li dan ix-xogħol beda fil-bidu tas-sena, sal-lum dawn il-

professjonisti għadhom ma tħallsux? 

 

21/10/2026 

 

 

*  3956. L-ONOR. IAN VASSALLO staqsa lill- 

    Ministru għall-Enerġija, l-Ambjent u r-Riġenerazzjoni tal-Port il-Kbir 

 

B’referenza għat-tweġiba tal-mistoqsija parlamentari 3279, tista’ l-Ministru tgħid jekk saritx investigazzjoni 

dwar il-materjal li nstab f’għalqa privata f’Wied il-Qlejgħa? Tista’ tgħid ukoll jekk sarx it-tindif ta’ dan il-

materjal, fid-dawl tal-fatt li jinsab fil-parti fejn tgħaddi n-nixxiegħa tal-ilma f’dan il-wied? 

 

21/10/2026 

 

 

*  4054. L-ONOR. IAN VASSALLO staqsa lill- 

    Deputat Prim Ministru u Ministru għas-Saħħa 

 

Jista’ d-Deputat Prim Ministru u Ministru għas-Saħħa jwieġeb il-mistoqsija parlamentari 3292 u jgħid sa kemm 

huwa validu t-tender tal-uniformijiet preżenti? 

 

22/10/2026 

 

 

*  4055. L-ONOR. IAN VASSALLO staqsa lill- 

    Deputat Prim Ministru u Ministru għas-Saħħa 

 

Jista’ d-Deputat Prim Ministru u Ministru għas-Saħħa jwieġeb il-mistoqsija parlamentari 3294 u jgħid kemm 

kien hemm każijiet ta’ għazz (moles) li tneħħew minħabba li kien hemm riskju ta’ kanċer, kemm minnhom 

kienu kanċer u kemm minnhom kienu severely dysplastic? 

 

22/10/2026 

 

 

*  4056. L-ONOR. IAN VASSALLO staqsa lill- 

    Deputat Prim Ministru u Ministru għas-Saħħa 

 

Jista’ d-Deputat Prim Ministru u Ministru għas-Saħħa jwieġeb il-mistoqsija parlamentaru 3295 u jgħid ⁠kemm 

kien hemm riferti għal mole mapping f’dawn l-aħħar ħames snin u x’kien il-perjodu ta’ stennija, maqsuma sena 

b’sena? 

 

22/10/2026 

 

 

*  4065. L-ONOR. GRAZIELLA GALEA staqsiet lill- 

    Ministru għall-Ekonomija, it-Teknoloġija u Proġetti Strateġiċi 

 

Jista’ l-Ministru jgħid fiex waslu l-pjanijiet tal-Gvern biex isir ir-restawr tal-Palazz ta’ Selmun? Jista’ jgħid ukoll 

x’sar s’issa biex jiġi assigurat li t-tenders neċessarji jiġu ppubblikati/aġġudikati? 

 

22/10/2026 

*  4066. L-ONOR. GRAZIELLA GALEA staqsiet lill- 

    Ministru għall-Ekonomija, it-Teknoloġija u Proġetti Strateġiċi 

 

Jista’ l-Ministru jgħid fiex wasal il-proċess biex Selmun Palace Hotel ma tibqax abbandunata u x’tip ta’ sigurtà 

hemm ipprovduta preżentement f’din l-istess lukanda? 

 

22/10/2026 

 

 

*  4067. L-ONOR. GRAZIELLA GALEA staqsiet lill- 

    Ministru għall-Mobbiltà Sostenibbli 

 

Jista’ l-Ministru jwieġeb il-mistoqsija parlamentari 2957 fl-intier tagħha u jgħid meta l-aħħar li ġew kalibrati 

kull waħda mill-ispeed cameras imsemmija fl-istess tweġiba? 

 

22/10/2026 

 

 

*  4132. L-ONOR. BEPPE GALEA staqsa lill- 

    Ministru għall-Ekonomija, it-Teknoloġija u Proġetti Strateġiċi 

 

Jista’ l-Ministru jgħid kemm huwa n-numru ta’ impjegati full-time fi ħdan il-Malta Digital Innovation Authority 

(MDIA) li jaħdmu f’kull waħda mill-kategoriji professjonali li ġejjin: 

i. Ekonomisti; 

ii. Avukati; 

iii. Accountants; 

iv. IT Professionals; u 

v. Inġiniera? 

 

22/10/2026 

 

 

*  4192. L-ONOR. JULIAN BORG staqsa lill- 

    Ministru għall-Mobbiltà Sostenibbli 

 

Jista’ l-Ministru jgħid kemm tħallset kull waħda mill-kumpaniji/koperattivi li ngħataw tenders biex jipprovdu 

sinjali tat-traffiku matul l-aħħar ħames snin, maqsuma sena b’sena? 

 

23/10/2026 

 

 

*  4193. L-ONOR. JULIAN BORG staqsa lill- 

    Ministru għall-Mobbiltà Sostenibbli 

 

Jista’ l-Ministru jgħid jekk f’dawn l-aħħar ħames snin qatt sarux spezzjonijiet biex ikun żgurat li s-sinjali tat-

traffiku li tqiegħdu huma konformi mal-istandards mitluba minn Transport Malta? Jekk iva, jista’ jgħid 

x’irriżulta minn dawn l-ispezzjonijiet? 

 

23/10/2026 

 

 

*  4194. L-ONOR. JULIAN BORG staqsa lill- 

    Ministru għall-Mobbiltà Sostenibbli 

 

Jista’ l-Ministru jgħid jekk f’dawn l-aħħar ħames snin qatt itteħdux passi kontra l-kumpaniji/koperattivi li 

ngħataw tenders biex jipprovdu sinjali tat-traffiku għal xi ksur tal-kuntratti? 

 

23/10/2026 

*  4195. L-ONOR. BERNICE BONELLO staqsiet lill- 

    Ministru għall-Gvern Lokali u x-Xogħlijiet Pubbliċi 

 

Tista’ l-Ministru tagħti rendikont tax-xogħlijiet pubbliċi li twettqu matul l-aħħar tliet snin, sal-aħħar ta’ 

Settembru 2026, maqsuma sena b’sena u lokalità b’lokalità? 

 

23/10/2026 

 

 

*  4196. L-ONOR. BERNICE BONELLO staqsiet lill- 

    Ministru għall-Gvern Lokali u x-Xogħlijiet Pubbliċi 

 

Tista’ l-Ministru tgħid x’xogħlijiet pubbliċi għadhom pendenti, maqsuma lokalità b’lokalità, u tispeċifika kemm 

ilhom pendenti f’kull każ? 

 

23/10/2026 

 

 

*  4197. L-ONOR. BERNICE BONELLO staqsiet lill- 

    Ministru għall-Gvern Lokali u x-Xogħlijiet Pubbliċi 

 

Tista’ l-Ministru tgħid x’xogħlijiet pubbliċi għaddejjin bħalissa, maqsuma lokalità b’lokalità, u għal kull proġett 

tispeċifika meta beda, kemm ilu għaddej ix-xogħol u meta ser jitlesta? 

 

23/10/2026 

 

 

*  4198. L-ONOR. BERNICE BONELLO staqsiet lill- 

    Ministru għall-Gvern Lokali u x-Xogħlijiet Pubbliċi 

 

Tista’ l-Ministru tqiegħed fuq il-Mejda tal-Kamra lista tal-123 proġett li twettqu taħt il-ftehim preċedenti mal-

Kunsilli Lokali, u għal kull wieħed tagħti l-isem tal-proġett, il-lokalità, l-ispiża, id-data tat-tlestija u min wettaq 

ix-xogħol? Tista’ wkoll tindika liema minn dawn il-proġetti kienu mitluba mill-kunsilli lokali rispettivi? 

 

23/10/2026 

 

 

*  4242. L-ONOR. FRANCESCA ZARB staqsiet lill- 

    Ministru għall-Edukazzjoni u l-Isport 

 

Jista' l-Ministru jelenka x'tip ta' ħruġ, ossia outings, edukattivi saru matul is-sena skolastika li għaddiet u dawk 

pjanati għal dik preżenti, għall-istudenti fl-iskejjel primarji statali ġewwa l-Mosta u Ħ'Attard, b'referenza 

partikolari għal outings kulturali? 

 

26/10/2026 

 

 

*  4243. L-ONOR. JUSTIN SCHEMBRI staqsa lill- 

    Ministru għall-Arti, il-Kultura u l-Wirt Nazzjonali 

 

Jista' l-Ministru jgħid meta se jibda x-xogħol ta' restawr mid-Direttorat tar-Restawr fil-Knisja l-Qadima 

(iddedikata lil Santa Marija) f'Birkirkara, skont il-ftehim iffirmat bejn il-Gvern u l-Knisja lura għad-9 ta' Mejju 

tal-2020 mill-Ministru ta' dak iż-żmien? 

 

26/10/2026 

*  4244. L-ONOR. JUSTIN SCHEMBRI staqsa lill- 

    Ministru għall-Arti, il-Kultura u l-Wirt Nazzjonali 

 

Jista' l-Ministru jgħid: 

i. x'inhi l-ħidma involuta mill-Valletta Management Plan;  

ii. taħt min taqa' r-responsabbiltà tiegħu; 

iii. x'koordinament hemm bejn il-Valletta Management Plan u l-Kunsill Lokali tal-Belt Valletta; u 

iv. kemm għandu Valletta Stewards ingaġġati, x'inhu r-rwol tagħhom, x'rendikont jagħtu u lil min? 

 

 

26/10/2026 

 

 

*  4245. L-ONOR. IAN VASSALLO staqsa lill- 

    Deputat Prim Ministru u Ministru għas-Saħħa 

 

Jista’ d-Deputat Prim Ministru u Ministru għas-Saħħa jgħid kemm wasal tilqim tal-influwenza f'Malta, sal-

ġurnata li fiha tiġi mwieġba din il-mistoqsija parlamentari? 

 

26/10/2026 

 

 

*  4254. L-ONOR. FRANCO MERCIECA staqsa lill- 

    Ministru għall-Agrikoltura, is-Sajd u l-Provvista tal-Ikel 

 

Jista’ l-Ministru jagħti r-raġunijiet għaliex intgħażlet iż-żona tal-Qammiegħ, fil-Mellieħa, għall-bini tal-Faċilità 

Nazzjonali għat-Trattament tal-Iskart Agrikolu, u liema siti alternattivi ġew ikkunsidrati? 

 

26/10/2026 

 

 

*  4255. L-ONOR. FRANCO MERCIECA staqsa lill- 

    Ministru għall-Agrikoltura, is-Sajd u l-Provvista tal-Ikel 

 

Jista’ l-Ministru jgħid jekk hux se tittieħed art agrikola għall-bini tal-Faċilità Nazzjonali għat-Trattament tal-

Iskart Agrikolu fil-Qammiegħ, u jekk iva, kemm? 

 

26/10/2026 

 

 

*  4256. L-ONOR. FRANCO MERCIECA staqsa lill- 

    Ministru għall-Agrikoltura, is-Sajd u l-Provvista tal-Ikel 

 

Jista’ l-Ministru jgħid kemm huwa stmat li se jiżdiedu l-vjaġġi ta’ trakkijiet kuljum minn u lejn il-faċilità 

proposta għat-Trattament tal-Iskart Agrikolu fil-Qammiegħ? 

 

26/10/2026 

 

 

*  4257. L-ONOR. FRANCO MERCIECA staqsa lill- 

    Ministru għall-Agrikoltura, is-Sajd u l-Provvista tal-Ikel 

 

Jista’ l-Ministru jgħid liema rotot se jużaw it-trakkijiet li se jservu l-faċilità proposta għat-Trattament tal-Iskart 

Agrikolu fil-Qammiegħ? 

 

26/10/2026 

*  4258. L-ONOR. FRANCO MERCIECA staqsa lill- 

    Ministru għall-Agrikoltura, is-Sajd u l-Provvista tal-Ikel 

 

Jista’ l-Ministru jgħid jekk sarx studju dwar l-impatt tat-traffiku addizzjonali li se tiġġenera l-faċilità proposta 

għat-Trattament tal-Iskart Agrikolu fil-Qammiegħ fuq it-toroq tal-Mellieħa, u jekk iva, iqiegħed kopja tiegħu 

fuq il-Mejda tal-Kamra? 

 

26/10/2026 

 

 

*  4259. L-ONOR. FRANCO MERCIECA staqsa lill- 

    Ministru għall-Agrikoltura, is-Sajd u l-Provvista tal-Ikel 

 

Jista’ l-Ministru jgħid jekk sarux studji dwar l-impatt tal-faċilità proposta għat-Trattament tal-Iskart Agrikolu fil-

Qammiegħ fuq il-kwalità tal-arja, l-istorbju u l-irwejjaħ? 

 

26/10/2026 

 

 

*  4269. L-ONOR. MARILENA GAUCI staqsiet lill- 

    Ministru għall-Enerġija, l-Ambjent u r-Riġenerazzjoni tal-Port il-Kbir 

 

B’referenza għat-tweġiba tal-mistoqsija parlamentari 1959, tista’ l-Ministru tgħid jekk l-operatur tal-impjant 

inkwistjoni għandux il-permessi u l-awtorizzazzjonijiet ambjentali meħtieġa skont il-liġi, f’liema stadju jinsab 

il-proċess għall-ħruġ tal-permess ambjentali, u liema miżuri konkreti ntalab jimplimenta l-operatur sabiex jiġu 

evitati jew imnaqqsa rwejjaħ u emissjonijiet mill-operat tiegħu? Tista’ tgħid ukoll jekk ġiex stabbilit terminu 

għall-implimentazzjoni ta’ dawn il-miżuri? 

 

26/10/2026 

 

 

*  4270. L-ONOR. MARILENA GAUCI staqsiet lill- 

    Ministru għall-Enerġija, l-Ambjent u r-Riġenerazzjoni tal-Port il-Kbir 

 

B’referenza għat-tweġiba tal-mistoqsija parlamentari 1961, tista’ l-Ministru tgħid jekk l-Awtorità għall-Ambjent 

u r-Riżorsi (ERA) hix qed tikkunsidra li twettaq monitoraġġ aktar immirat u kontinwu tal-kwalità tal-arja fiż-

żona tas-Swieqi, Pembroke u San Ġiljan, b’mod partikolari matul il-ħinijiet ta’ filgħaxija u billejl, sabiex jiġu 

identifikati u evalwati l-irwejjaħ u l-emissjonijiet attribwiti lill-impjant inkwistjoni? Tista’ tgħid ukoll liema 

sustanzi li jniġġsu, minbarra l-benzin, ġew imkejla jew ser jiġu mkejla, u jekk ir-riżultati tal-monitoraġġ humiex 

ser jiġu ppubblikati b’mod regolari għall-informazzjoni tar-residenti? 

 

26/10/2026 

 

 

*  4271. L-ONOR. MARILENA GAUCI staqsiet lill- 

    Ministru għall-Enerġija, l-Ambjent u r-Riġenerazzjoni tal-Port il-Kbir 

 

B’referenza għat-tweġiba tal-mistoqsija parlamentari 2461, tista’ l-Ministru tgħid kemm saru spezzjonijiet u 

kemm ittieħdu kampjuni ta’ skart likwidu minn stabbilimenti industrijali u kummerċjali mill-Korporazzjoni 

għas-Servizzi tal-Ilma matul is-sena 2025 u mill-1 ta’ Jannar 2026 sal-ġurnata li fiha tiġi mwieġba din il-

mistoqsija parlamentari, kemm minn dawn l-ispezzjonijiet jew kampjuni żvelaw ksur tal-limiti legali jew 

kundizzjonijiet imposti, u x’miżuri ta’ infurzar ittieħdu f’dawn il-każijiet? 

 

26/10/2026 

*  4272. L-ONOR. MARILENA GAUCI staqsiet lill- 

    Ministru għall-Enerġija, l-Ambjent u r-Riġenerazzjoni tal-Port il-Kbir 

 

B’referenza għat-tweġiba tal-mistoqsija parlamentari 2463, tista’ l-Ministru tgħid kemm mis-760 Notice to 

Comply u l-110 ittra legali maħruġa bejn l-2023 u l-2025 kienu jirrigwardaw rimi ta’ skart likwidu b’parametri 

kimiċi li jaqbżu l-limiti legali, kemm minn dawn il-każijiet ġew regolarizzati mill-operaturi kkonċernati, u jekk 

kienx hemm każijiet fejn, minħabba nuqqas ta’ konformità jew ksur ripetut, ittieħdu aktar passi ta’ infurzar? 

 

26/10/2026 

 

 

*  4273. L-ONOR. MARILENA GAUCI staqsiet lill- 

    Ministru għall-Enerġija, l-Ambjent u r-Riġenerazzjoni tal-Port il-Kbir 

 

B’referenza għat-tweġiba tal-mistoqsija parlamentari 2464, tista’ l-Ministru tgħid jekk il-kapaċità attwali tal-

impjanti tat-trattament tad-drenaġġ u tan-network tad-drenaġġ f’Malta hijiex biżżejjed biex tlaħħaq mal-volum 

attwali u dak proġettat ta’ ilma mormi, fid-dawl taż-żieda fil-kostruzzjoni u fl-iżvilupp residenzjali? Tista’ tgħid 

ukoll jekk sarux studji dwar l-impatt ta’ dan it-tkabbir fuq il-kapaċità tal-infrastruttura, b’mod partikolari f’żoni 

b’densità għolja ta’ popolazzjoni bħal Tas-Sliema, u liema investimenti konkreti huma ppjanati biex tiġi evitata 

pressjoni żejda fuq is-sistema? 

 

26/10/2026 

 

 

*  4274. L-ONOR. MARILENA GAUCI staqsiet lill- 

    Ministru għall-Infrastruttura, l-Ippjanar u x-Xogħol 

 

B’referenza għat-tweġiba fil-mistoqsija parlamentari 2465, u minkejja li l-proċeduri dwar il-permess ta’ żvilupp 

PA/04777/20 għadhom pendenti quddiem it-Tribunal ta’ Reviżjoni tal-Ambjent u l-Ippjanar, jista’ l-Ministru 

jgħid jekk, il-permess għadux fis-seħħ u jekk ix-xogħlijiet relatati miegħu jistgħux legalment jinbdew jew 

jitkomplew? Jista’ jgħid ukoll jekk hemmx xi ordni ta’ sospensjoni jew miżuri oħra fis-seħħ sabiex jiġi evitat li 

jsir żvilupp irriversibbli f’Kemmuna qabel ma t-Tribunal jerġa’ jiddeċiedi l-każ? 

 

26/10/2026 

 

 

*  4293. L-ONOR. MICHAEL PICCININO staqsa lill- 

    Deputat Prim Ministru u Ministru għas-Saħħa 

 

Jista’ d-Deputat Prim Ministru u Ministru għas-Saħħa jgħid kemm ibbenefikaw pazjenti mis-servizz li permezz 

tiegħu pazjenti b’każijiet ta’ emerġenza mhux ikkumplikati kienu jiġu riferuti lejn sptarijiet privati, minn meta 

ġie introdott dan is-servizz f’Jannar 2025? Jista’ jgħid ukoll f’liema data ġie sospiż dan is-servizz u x’kienu r-

raġunijiet għal din is-sospensjoni? 

 

26/10/2026 

 

 

*  4376. L-ONOR. REBEKAH BORG staqsiet lill- 

    Ministru għall-Akkomodazzjoni u l-Artijiet 

 

Jista’ l-Ministru jgħid f’liema data bdew ix-xogħlijiet ta’ tiswija tas-soqfa tal-kumpless ta’ garaxxijiet ta’ Binja 

Qlejgħa, fl-Imtarfa, f’liema data waqfu dawn ix-xogħlijiet, u għal liema raġuni waqfu? 

 

26/10/2026 

*  4377. L-ONOR. REBEKAH BORG staqsiet lill- 

    Ministru għall-Akkomodazzjoni u l-Artijiet 

 

Jista’ l-Ministru jgħid meta hu mistenni li jerġgħu jibdew ix-xogħlijiet ta’ tiswija tas-soqfa tal-kumpless ta’ 

garaxxijiet ta’ Binja Qlejgħa, fl-Imtarfa, u sa meta huma mistennija jitlestew? 

 

26/10/2026 

 

 

*  4378. L-ONOR. REBEKAH BORG staqsiet lill- 

    Ministru għall-Akkomodazzjoni u l-Artijiet 

 

B’referenza għat-tweġiba tal-mistoqsija parlamentari 29677 tal-Erbatax-il Leġiżlatura, jista’ l-Ministru jgħid 

f’liema data ġie ffirmat il-ftehim bejn l-Awtorità tad-Djar u Infrastructure Malta għat-tiswija tas-soqfa tal-

kumpless ta’ garaxxijiet ta’ Binja Qlejgħa, fl-Imtarfa, u jqiegħed kopja ta’ dan il-ftehim fuq il-Mejda tal-Kamra? 

 

26/10/2026 

 

 

*  4379. L-ONOR. REBEKAH BORG staqsiet lill- 

    Ministru għall-Akkomodazzjoni u l-Artijiet 

 

B’referenza għat-tweġiba tal-mistoqsija parlamentari 22482 tal-Erbatax-il Leġiżlatura, jista’ l-Ministru jgħid 

x’kienet l-ispiża stmata oriġinarjament għat-tiswija tas-soqfa tal-kumpless ta’ garaxxijiet ta’ Binja Qlejgħa, fl-

Imtarfa, x’inhi l-ispiża totali skont il-ftehim iffirmat, u għaliex żdiedet l-ispiża? 

 

26/10/2026 

 

 

*  4380. L-ONOR. REBEKAH BORG staqsiet lill- 

    Ministru għall-Akkomodazzjoni u l-Artijiet 

 

Jista’ l-Ministru jgħid kif inqasmet l-ispiża tat-tiswija tas-soqfa tal-kumpless ta’ garaxxijiet ta’ Binja Qlejgħa, fl-

Imtarfa, bejn l-Awtorità tad-Djar, Infrastructure Malta, il-Kunsill Lokali tal-Imtarfa u s-sidien tal-garaxxijiet? 

Jista’ jgħid ukoll kemm tħallas s’issa u lil min? 

 

26/10/2026 

 

 

*  4381. L-ONOR. REBEKAH BORG staqsiet lill- 

    Ministru għall-Akkomodazzjoni u l-Artijiet 

 

B’referenza għat-tweġiba tal-mistoqsija parlamentari 34052 tal-Erbatax-il Leġiżlatura, jista’ l-Ministru jgħid 

min huma l-periti li ġew ingaġġati b’direct order għall-proġett tat-tiswija tas-soqfa tal-kumpless ta’ garaxxijiet 

ta’ Binja Qlejgħa, fl-Imtarfa, f’liema data ngħatat id-direct order, u x’inhu l-valur tagħha? 

 

26/10/2026 

 

 

*  4383. L-ONOR. MIRIANA CALLEJA TESTAFERRATA DE NOTO staqsiet lill- 

    Deputat Prim Ministru u Ministru għas-Saħħa 

 

Jista’ d-Deputat Prim Ministru u Ministru għas-Saħħa jwieġeb il-mistoqsijiet parlamentari 3725 u 3924 u jgħid 

x’miżuri konkreti qed jittieħdu biex tissaħħaħ il-prevenzjoni tas-suwiċidju f’Malta u Għawdex? Jista’ jgħid 

ukoll kemm persuni jinsabu attwalment fuq il-lista ta’ stennija għas-servizzi tas-saħħa mentali offruti mill-

Gvern, x’inhu ż-żmien medju ta’ stennija għal dawn is-servizzi, u kif qed jiġi assigurat li persuni f’riskju ta’ 

suwiċidju jingħataw għajnuna psikoloġika immedjata? 

 

27/10/2026 

*  4384. L-ONOR. MIRIANA CALLEJA TESTAFERRATA DE NOTO staqsiet lill- 

    Ministru għall-Intern u s-Sigurtà 

 

Jista’ l-Ministru jwieġeb il-mistoqsija parlamentari 4047 u jgħid kemm-il mandat ta’ arrest relatat ma’ vjolenza 

domestika baqa’ mhux eżegwit, għal kemm żmien, u x'miżuri ttieħdu biex tiġi stabbilita r-responsabbiltà għal 

tali nuqqasijiet? 

 

27/10/2026 

 

 

*  4385. L-ONOR. MIRIANA CALLEJA TESTAFERRATA DE NOTO staqsiet lill- 

    Ministru għall-Intern u s-Sigurtà 

 

Jista’ l-Ministru jwieġeb il-mistoqsija parlamentari 4048 u jgħid kemm-il darba, fl-aħħar ħames snin, persuni li 

rrapportaw vjolenza domestika sfaw vittmi ta’ aggressjoni serja jew saħansitra omiċidju wara li kienu diġà talbu 

l-protezzjoni tal-Pulizija? 

 

27/10/2026 

 

 

*  4386. L-ONOR. GRAHAM BENCINI staqsa lill- 

    Ministru għall-Akkomodazzjoni u l-Artijiet 

 

Jista’ l-Ministru jwieġeb il-mistoqsija parlamentari 3881 u jgħid kemm inħarġu avviżi ta’ infurzar mid-

Dipartiment tal-Artijiet fil-Gżira mill-1 ta' Jannar 2022 sal-ġurnata li fiha tiġi mwieġba din il-mistoqsija 

parlamentari, u għal kull avviż, jagħti d-data ta’ meta nħareġ u n-natura tal-ksur jew il-kwistjoni li tkun qed tiġi 

indirizzata? 

 

27/10/2026 

 

 

*  4387. L-ONOR. GRAHAM BENCINI staqsa lill- 

    Ministru għall-Akkomodazzjoni u l-Artijiet 

 

Jista’ l-Ministru jwieġeb il-mistoqsija parlamentari 3880 u jgħid kemm inħarġu avviżi ta’ infurzar mid-

Dipartiment tal-Artijiet f’San Ġiljan mill-1 ta' Jannar 2022 sal-ġurnata li fiha tiġi mwieġba din il-mistoqsija 

parlamentari, u għal kull avviż, jagħti d-data ta’ meta nħareġ u n-natura tal-ksur jew il-kwistjoni li tkun qed tiġi 

indirizzata? 

 

27/10/2026 

 

 

*  4388. L-ONOR. GRAHAM BENCINI staqsa lill- 

    Ministru għall-Akkomodazzjoni u l-Artijiet 

 

Jista’ l-Ministru jwieġeb il-mistoqsija parlamentari 3879 u jgħid kemm inħarġu avviżi ta’ infurzar mid-

Dipartiment tal-Artijiet f’Tas-Sliema mill-1 ta' Jannar 2022 sal-ġurnata li fiha tiġi mwieġba din il-mistoqsija 

parlamentari, u għal kull avviż, jagħti d-data ta’ meta nħareġ u n-natura tal-ksur jew il-kwistjoni li tkun qed tiġi 

indirizzata? 

 

27/10/2026 

*  4394. L-ONOR. CONRAD BORG MANCHÉ staqsa lill- 

    Ministru għall-Mobbiltà Sostenibbli 

 

Jista’ l-Ministru jwieġeb il-mistoqsijiet parlamentari 2760 u 4050 u jgħid kemm mill-karozzi tal-linja antiki 

marbuta mas-servizz antik tat-trasport pubbliku li ġew akkwistati, riċevuti, ikkontrollati, mibjugħin jew trasferiti 

minn Transport Malta jew minn entità pubblika oħra mill-1 ta’ Jannar 2011 sal-ġurnata li fiha tiġi mwieġba din 

il-mistoqsija parlamentari, bħalissa huma: 

i. irreġistrati f’Malta jew Għawdex; 

ii. liċenzjati biex jintużaw fit-toroq pubbliċi; 

iii. koperti b’liċenzja għat-trasport tal-passiġġieri jew b’Malta Heritage Bus Licence; 

iv. irreġistrati bħala li ntużaw fit-toroq pubbliċi matul l-aħħar 12-il xahar; 

v. użati għal sightseeing tours, eskursjonijiet, tiġijiet jew attivitajiet oħra marbuta mat-turiżmu; 

vi. ippreservati biss għall-wiri; 

vii. qegħdin jiġu restawrati; 

viii. maħżuna iżda mhux restawrati; 

ix. esportati; jew 

x. skrappjati? 

Jista’ wkoll iqiegħed fuq il-Mejda tal-Kamra n-numru tar-reġistrazzjoni u l-klassifikazzjoni attwali ta’ kull 

vettura? 

 

27/10/2026 

 

 

*  4395. L-ONOR. CONRAD BORG MANCHÉ staqsa lill- 

    Ministru għall-Mobbiltà Sostenibbli 

 

Jista’ l-Ministru jwieġeb il-mistoqsijiet parlamentari 2759 u 4049 u jgħid kemm-il karozza tal-linja marbuta 

mas-servizz antik tat-trasport pubbliku ġiet akkwistata, riċevuta, ikkontrollata, mibjugħa jew trasferita minn 

Transport Malta jew minn entità pubblika oħra mill-1 ta’ Jannar 2011 sal-ġurnata li fiha tiġi mwieġba din il-

mistoqsija parlamentari? Jista’ jqiegħed fuq il-Mejda tal-Kamra lista ta’ dawn il-vetturi u għal kull vettura 

jipprovdi: 

i. in-numru tar-reġistrazzjoni u n-numru preċedenti tal-flotta; 

ii. il-marka, il-mudell, ix-chassis u s-sena tal-manifattura; 

iii. l-entità li rċeviet il-vettura; 

iv. jekk il-vettura nżammitx, inbiegħetx, ingħatatx bħala donazzjoni, ġietx skrappjata jew esportata; 

v. id-data u l-metodu tad-disponiment; 

vi. il-prezz tal-bejgħ jew korrispettiv ieħor; u 

vii. kwalunkwe kundizzjoni marbuta mal-bejgħ jew mat-trasferiment? 

 

27/10/2026 

 

 

*  4396. L-ONOR. CONRAD BORG MANCHÉ staqsa lill- 

    Ministru għall-Mobbiltà Sostenibbli 

 

Jista’ l-Ministru jwieġeb il-mistoqsijiet parlamentari 2761 u 4051 u jgħid kemm-il karozza tal-linja li kienet 

tifforma parti mis-servizz antik tat-trasport pubbliku u li nbiegħet jew ġiet trasferita minn Transport Malta jew 

minn entità governattiva oħra mill-1 ta’ Jannar 2011 sal-ġurnata li fiha tiġi mwieġba din il-mistoqsija 

parlamentari: 

i. inbiegħet bil-kundizzjoni li tiġi restawrata; 

ii. inbiegħet wara dikjarazzjoni mix-xerrej li kellha tiġi restawrata; 

iii. kienet intiża biex tintuża bħala attrazzjoni turistika jew ta’ wirt nazzjonali; jew 

iv. kienet intiża biex tintuża għal sightseeing jew għal servizzi oħra tal-passiġġieri? 

Jista’ wkoll jipprovdi n-numru tar-reġistrazzjoni jew tal-flotta għal kull waħda minn dawn il-karozzi tal-linja, id-

data tal-bejgħ, il-prezz tal-bejgħ, l-użu ddikjarat, l-istat tar-restawr u jekk bħalissa hijiex effettivament tintuża 

għall-iskop indikat meta nbiegħet? 

 

27/10/2026 

*  4416. L-ONOR. ANNABELLE CILIA staqsiet lill- 

    Ministru għall-Infrastruttura, l-Ippjanar u x-Xogħol 

 

Jista’ l-Ministru jgħid jekk il-figura ta’ aktar minn 15,000 persuna li, skont l-istqarrija tas-7 ta’ Ottubru 2026, 

ibbenefikaw mill-programmi Youth Guarantee u Training for Employment ta’ Jobsplus, tirrappreżentax persuni 

uniċi jew tinkludix persuni li pparteċipaw aktar minn darba fl-istess programm, f’korsijiet differenti jew fiż-

żewġ programmi? Jista’ wkoll jipprovdi n-numru totali ta’ persuni uniċi u n-numru totali ta’ parteċipazzjonijiet 

irreġistrati sat-30 ta’ Settembru 2026? 

 

27/10/2026 

 

 

*  4427. L-ONOR. PAULA MIFSUD BONNICI staqsiet lill- 

    Deputat Prim Ministru u Ministru għas-Saħħa 

 

B'referenza għat-tweġiba tal-mistoqsija parlamentari 3858, jista’ d-Deputat Prim Ministru u Ministru għas-

Saħħa jgħid għaliex hemm dewmien fix-xogħlijiet fid-Dar tal-Anzjani tal-Mosta meta kien ġie ddikjarat mill-

Ministru ta' qabel illi dawn ser ikunu lesti fis-sena 2027? 

 

27/10/2026 

 

 

*  4428. L-ONOR. PAULA MIFSUD BONNICI staqsiet lill- 

    Deputat Prim Ministru u Ministru għas-Saħħa 

 

B'referenza għat-tweġiba tal-mistoqsija parlamentari 385 jista' d-Deputat Prim Ministru u Ministru għas-Saħħa 

jgħid meta għalaq it-terminu tal-Kunsill għall-Anzjani? 

 

27/10/2026 

 

 

*  4429. L-ONOR. PAULA MIFSUD BONNICI staqsiet lill- 

    Deputat Prim Ministru u Ministru għas-Saħħa 

 

Jista’ d-Deputat Prim Ministru u Ministru għas-Saħħa jwieġeb il-mistoqsijiet parlamentari 3316 u 3860 u jgħid 

kemm-il konsulent, advisor, espert jew professjonist estern kien ingaġġat mill-Ministeru għall-Anzjanità Attiva 

u Kura fil-Komunità matul l-2024, l-2025 u l-2026, maqsuma sena b’sena u għal kull persuna jew entità, jagħti 

l-isem, is-servizz jew il-konsulenza mogħtija, id-data tal-ħatra, it-tul tal-kuntratt u l-valur totali tal-kuntratt? 

 

27/10/2026 

 

 

*  4430. L-ONOR. PAULA MIFSUD BONNICI staqsiet lill- 

    Deputat Prim Ministru u Ministru għas-Saħħa 

 

Jista' d-Deputat Prim Ministru u Ministru għas-Saħħa jgħid meta ser ikun qed idaħħal il-miżura msemmija fil-

manifest elettorali tal-Partit Laburista li jibda jsir breast screening mill-età ta' 45 sena? 

 

27/10/2026 

 

 

*  4431. L-ONOR. PAULA MIFSUD BONNICI staqsiet lill- 

    Deputat Prim Ministru u Ministru għas-Saħħa 

 

Jista’ d-Deputat Prim Ministru u Ministru għas-Saħħa jgħid jekk huwiex qed jikkunsidra li dawk in-nisa li 

għalqu s-70 sena li jixtiequ jibqgħu jagħmlu breast screening jkunu eliġibbli jagħmlu dan? Jekk iva, jista' jgħid 

meta ser ikunu jistgħu jagħmlu dan? 

 

27/10/2026 

*  4439. L-ONOR. JULIE ZAHRA staqsiet lill- 

    Ministru għall-Intern u s-Sigurtà 

 

Jista' l-Ministru jwieġeb il-mistoqsija parlamentari 3556 u ċjoè: B’referenza għat-tweġiba tal-mistoqsija 

parlamentari 3186, jista’ l-Ministru jgħid jekk il-Gvern hux qed iqis it-twissijiet permezz tal-media soċjali u l-

mezzi tax-xandir bħala sistema alternattiva konformi mal-Artikolu 110(2) tad-Direttiva (UE) 2018/1972, meta l-

istess artikolu jeskludi espressament is-servizzi tax-xandir mill-mezzi alternattivi previsti? Jekk iva, jista’ 

jispjega fuq liema bażi legali u teknika l-Gvern wasal għal din il-konklużjoni? Jekk le, jista’ jidentifika liema 

sistema oħra kienet tissodisfa r-rekwiżiti tal-istess artikolu matul il-Maltempata Harry ta’ Jannar 2026? 

 

28/10/2026 

 

 

*  4440. L-ONOR. JULIE ZAHRA staqsiet lill- 

    Ministru għall-Intern u s-Sigurtà 

 

Jista’ l-Ministru jwieġeb il-mistoqsija parlamentari 3557 u jgħid liema sistema ta’ twissijiet pubbliċi kienet 

formalment fis-seħħ bejn il-21 ta’ Ġunju 2022 u l-introduzzjoni tas-sistema Reverse 112, u jispeċifika jekk din 

kinitx konformi mal-Artikolu 110(1) jew mal-Artikolu 110(2) tad-Direttiva (UE) 2018/1972? Jista’ jqiegħed fuq 

il-Mejda tal-Kamra kwalunkwe valutazzjoni teknika jew legali, imwettqa fid-dawl tal-linji gwida tal-BEREC, li 

turi l-effettività tas-sistema, partikolarment f’termini ta’ kopertura ġeografika, ħin tat-trażmissjoni tat-twissijiet u 

kapaċità li jintlaħqu l-persuni kollha fiż-żoni affettwati, inklużi turisti, persuni li jużaw servizzi ta’ roaming u 

persuni temporanjament preżenti f’Malta? Jista’ jgħid ukoll liema awtorità kienet responsabbli sabiex tivverifika 

din il-konformità u jekk sarux testijiet dokumentati tal-effettività tas-sistema? 

 

28/10/2026 

 

 

*  4441. L-ONOR. JULIE ZAHRA staqsiet lill- 

    Ministru għall-Intern u s-Sigurtà 

 

Jista’ l-Ministru jwieġeb il-mistoqsija parlamentari 3558 u jgħid, f’każ li Malta terġa’ tiffaċċja maltempata 

qawwija jew sitwazzjoni oħra ta’ emerġenza simili għall-Maltempata Harry, x’miżuri operattivi għandu 

attwalment fis-seħħ il-Gvern sabiex jiżgura li t-twissijiet jaslu fil-ħin għand il-persuni kollha fiż-żoni affettwati? 

Jista’ jgħid ukoll jekk il-Gvern hux ser ikompli jiddependi fuq ix-xandir tradizzjonali u l-media soċjali, jew jekk 

hux ser jintroduċi miżuri temporanji ta’ twissija diretta fuq il-mobile sakemm is-sistema Reverse 112 issir 

kompletament operattiva? Jista’ jgħid ukoll kif dawn il-miżuri ser jilħqu wkoll persuni anzjani, turisti, ħaddiema 

u residenti barranin, partikolarment dawk li ma jsegwux il-mezzi tax-xandir Maltin jew il-paġni uffiċjali fuq il-

media soċjali? Jista’ jgħid ukoll jekk is-sistema Reverse 112 hijiex attwalment operattiva, u jekk le, x’inhi d-data 

prevista għat-tħaddim tagħha, u jekk sarux testijiet li jikkonfermaw il-kapaċità tagħha li tilħaq apparati 

kompatibbli b'SIM cards Maltin u barranin? 

 

28/10/2026 

 

 

*  4442. L-ONOR. JULIE ZAHRA staqsiet lill- 

    Ministru għall-Agrikoltura, is-Sajd u l-Provvista tal-Ikel 

 

Jista' l-Ministru jwieġeb il-mistoqsija parlamentari 3580 u jgħid jekk sarux investigazzjonijiet jew 

valutazzjonijiet mill-awtoritajiet kompetenti dwar imwiet ta' bhejjem li setgħu kienu relatati mat-temperaturi 

għoljin matul ix-xhur ta' Ġunju sa Settembru 2026? Jista' jgħid ukoll x'kienu s-sejbiet ta' dawn l-

investigazzjonijiet, jekk saru, u jekk ġewx identifikati xi kategoriji ta' bhejjem jew tipi ta' rziezet li huma 

partikolarment vulnerabbli għall-istress mis-sħana? 

 

28/10/2026 

 

 

 

 

 



24 

*  4443. L-ONOR. JULIE ZAHRA staqsiet lill- 

    Deputat Prim Ministru u Ministru għas-Saħħa 

 

Jista’ d-Deputat Prim Ministru u Ministru għas-Saħħa jwieġeb il-mistoqsijiet parlamentari 3182 u 3582 u jgħid 

f’Malta u f’Għawdex, separatament, matul ix-xhur ta’ Ġunju, Lulju, Awwissu u Settembru tas-snin 2023, 2024, 

2025 u 2026, kemm ġew irreġistrati mwiet li fihom minħabba l-esponiment għal sħana naturali eċċessiva, 

heatstroke, sunstroke, ipertermija jew kundizzjoni oħra relatata mas-sħana kienu rreġistrati bħala: 

(a) il-kawża prinċipali tal-mewt; jew 

(b) kawża sekondarja, kontributorja jew fattur li kkontribwixxa għall-mewt? 

Jista’ jaqsam din l-informazzjoni skont ix-xahar, separatament għal Malta u Għawdex, is-sess, gruppi ta’ età 0–

64, 65–74, 75–84 u 85 sena jew aktar? 

Jista’ jgħid ukoll, għall-istess perjodi, kemm kienu: 

(a) l-imwiet osservati minn kull kawża; 

(b) l-imwiet mistennija skont il-baseline użat mill-awtoritajiet; 

(c) l-excess all-cause mortality waqt perjodi ta’ temperaturi estremi u heatwaves; u 

(d) l-għadd stmat ta’ mwiet attribwibbli għal temperaturi għoljin, inklużi mwiet li fihom is-sħana ma ġietx 

imniżżla fuq iċ-ċertifikat tal-mewt iżda setgħet wasslet għall-aggravament ta’ kundizzjoni eżistenti, fosthom 

mard kardjovaskulari, ċerebrovaskulari, respiratorju jew renali, id-dijabete u kundizzjonijiet relatati mas-saħħa 

mentali? 

Jista’ jipprovdi dawn l-istimi bħala għadd ta’ mwiet u bħala rata għal kull 100,000 persuna, flimkien mal-

intervalli ta’ kunfidenza jew miżura oħra tal-inċertezza statistika? Fejn id-data għall-2026 għadha mhix 

finalizzata, jista’ jipprovdi l-aħħar data proviżorja disponibbli, jindika d-data sa meta tkopri u jgħid meta 

mistennija tkun disponibbli d-data finali? 

 

28/10/2026 

 

 

*  4444. L-ONOR. JULIE ZAHRA staqsiet lill- 

    Deputat Prim Ministru u Ministru għas-Saħħa 

 

Jista’ d-Deputat Prim Ministru u Ministru għas-Saħħa jwieġeb il-mistoqsijiet parlamentari 3183 u 3583 u jgħid 

liema definizzjoni, kriterji kliniċi, kriterji epidemioloġiċi u metodoloġija jintużaw mill-awtoritajiet tas-saħħa 

sabiex mewta tiġi identifikata u kklassifikata bħala relatata mas-sħana eċċessiva? 

Jista’ jispeċifika: 

(a) liema kodiċijiet tal-ICD-10 jintużaw, inklużi X30 u T67 u s-sottokategoriji tagħhom; 

(b) jekk jiġux eżaminati kemm il-kawża prinċipali kif ukoll il-kawżi sekondarji jew kontributorji fuq iċ-

ċertifikat tal-mewt; 

(c) jekk jitqisux ir-rekords mediċi u tal-isptar, iċ-ċirkostanzi tal-esponiment u d-data meteoroloġika; 

(d) kif jiġu identifikati każijiet fejn is-sħana aggravat kundizzjoni kronika jew kundizzjoni eżistenti; u 

(e) jekk il-metodoloġija hijiex konformi mal-linji gwida tal-Għaqda Dinjija tas-Saħħa u mal-prattika Ewropea 

rikonoxxuta? 

 

28/10/2026 

 

 

*  4455. L-ONOR. GRAHAM BENCINI staqsa lill- 

    Ministru għall-Akkomodazzjoni u l-Artijiet 

 

Jista’ l-Ministru jwieġeb il-mistoqsija parlamentari 3882 u jgħid meta ser jiġu implimentati r-

rakkomandazzjonijiet tal-Ombudsman dwar iż-żjarat fuq il-post minn uffiċjali tad-Dipartiment tal-Artijiet 

sabiex jiġu mmarkati b’mod ċar il-konfini tal-art okkupata illegalment u jispjega għaliex dawn ir-

rakkomandazzjonijiet għadhom ma ġewx implimentati? 

 

27/10/2026 

*  4456. L-ONOR. GRAHAM BENCINI staqsa lill- 

    Ministru għall-Akkomodazzjoni u l-Artijiet 

 

Jista’ l-Ministru jwieġeb il-mistoqsija parlamentari 3883 u jgħid x’inhu l-ammont ta’ multi imposti jew mitluba 

f’każijiet ta’ “encroachments” jew okkupazzjoni illegali ta’ art pubblika f’Tas-Sliema? Jista’ wkoll jindika jekk 

dawn il-multi humiex qed jitħallsu fil-ħin u jekk il-ħlasijiet kollha dovuti humiex aġġornati? Jista’ jipprovdi, 

f’tabella, id-dettalji ta’ kull każ inkluż l-ammont tal-multa imposta, l-ammont miġbur s’issa, l-ammont pendenti 

u, fejn applikabbli, l-azzjonijiet meħuda biex jinġabru l-ammonti dovuti? 

 

27/10/2026 

 

 

*  4457. L-ONOR. GRAHAM BENCINI staqsa lill- 

    Ministru għall-Akkomodazzjoni u l-Artijiet 

 

Jista’ l-Ministru jwieġeb il-mistoqsija parlamentari 3884 u jgħid x’inhu l-ammont ta’ multi imposti jew mitluba 

f’każijiet ta’ “encroachments” jew okkupazzjoni illegali ta’ art pubblika f’San Ġiljan? Jista’ wkoll jindika jekk 

dawn il-multi humiex qed jitħallsu fil-ħin u jekk il-ħlasijiet kollha dovuti humiex aġġornati? Jista’ jipprovdi, 

f’tabella, id-dettalji ta’ kull każ inkluż l-ammont tal-multa imposta, l-ammont miġbur s’issa, l-ammont pendenti 

u, fejn applikabbli, l-azzjonijiet meħuda biex jinġabru l-ammonti dovuti? 

 

28/10/2026 

 

 

*  4475. L-ONOR. PAULA MIFSUD BONNICI staqsiet lill- 

    Deputat Prim Ministru u Ministru għas-Saħħa 

 

Jista' d-Deputat Prim Ministru u Ministru għas-Saħħa jwieġeb il-mistoqsijiet parlamentari 3080, 3314 u 3862 u 

jgħid kemm kien il-baġit allokat lill-Uffiċċju tal-Kummissarju għall-Anzjani fl-aħħar ħames snin, maqsuma sena 

b’sena? Jista’ jgħid ukoll kemm effettivament intnefaq minn dawn l-allokazzjonijiet? 

 

28/10/2026 

 

 

*  4488. L-ONOR. NIGEL VELLA staqsa lill- 

    Deputat Prim Ministru u Ministru għas-Saħħa 

 

Jista’ d-Deputat Prim Ministru u Ministru għas-Saħħa jgħid kemm kien in-numru ta’ pazjenti li għamlu użu 

minn xi wieħed mis-servizzi offruti mill-isptar reġjonali Ċensu Moran, mill-ftuħ tiegħu sal-ġurnata li fiha tiġi 

mwieġba din il-mistoqsija parlamentari? 

 

28/10/2026 

 

*  4489. L-ONOR. NIGEL VELLA staqsa lill- 

    Deputat Prim Ministru u Ministru għas-Saħħa 

 

Jista’ d-Deputat Prim Ministru u Ministru għas-Saħħa jgħid kemm hemm konsulenti jaħdmu fl-Isptar Mater Dei 

preżentement, maqsuma skont il-linja tal-mediċina li jipprattikaw fiha? 

 

28/10/2026 

 

*  4490. L-ONOR. NIGEL VELLA staqsa lill- 

    Deputat Prim Ministru u Ministru għas-Saħħa 

 

Jista’ d-Deputat Prim Ministru u Ministru għas-Saħħa jgħid kemm huwa l-valur f’termini ta’ flus li kienu 

investiti f’ċentri ta’ kura Primarja madwar Malta u Għawdex (minbarra l-isptar reġjonali Ċensu Moran), biex 

saret manutenzjoni jew tisbiħ? 

 

28/10/2026 

*  4491. L-ONOR. NIGEL VELLA staqsa lill- 

    Deputat Prim Ministru u Ministru għas-Saħħa 

 

Jista’ d-Deputat Prim Ministru u Ministru għas-Saħħa jgħid kemm persuni użaw il-helplines ikkoordinati mill-

Ministeru għas-Saħħa u jaqsam l-informazzjoni skont il-helpline relattiv? 

 

28/10/2026 

 

 

*  4492. L-ONOR. NIGEL VELLA staqsa lill- 

    Deputat Prim Ministru u Ministru għas-Saħħa 

 

Jista’ d-Deputat Prim Ministru u Ministru għas-Saħħa jagħmel elenku tax-xogħol li sar fil-bereġ madwar Malta 

u Għawdex mill-2020 sal-ġurnata li fiha tiġi mwieġba din il-mistoqsija parlamentari? 

 

28/10/2026 

 

 

*  4493. L-ONOR. NIGEL VELLA staqsa lill- 

    Deputat Prim Ministru u Ministru għas-Saħħa 

 

Jista’ d-Deputat Prim Ministru u Ministru għas-Saħħa jelenka kemm hemm mediċini fuq il-Formolarju tal-

Gvern li jiġu offruti b’xejn? Jista’ jgħid ukoll liema huma l-ogħla tliet mediċini u għal liema kura jiġu użati? 

 

28/10/2026 

 

 

*  4516. L-ONOR. TONI BEZZINA staqsa lill- 

    Ministru għall-Agrikoltura, is-Sajd u l-Provvista tal-Ikel 

 

Jista’ l-Ministru jgħid fejn ser jinbena ċ-Ċentru tal-Akwakultura ġdid li bħalissa qiegħed jopera mit-Torri ta' San 

Luċjan f’Marsaxlokk? Jista’ jqiegħed fuq il-Mejda tal-Kamra site plan li tindika l-lokazzjoni ta' dan il-proġett u 

jgħid jekk is-sit hux fiż-Żona ta' Żvilupp jew barra ż-Żona ta' Żvilupp? 

 

28/10/2026 

 

 

*  4517. L-ONOR. TONI BEZZINA staqsa lill- 

    Ministru għall-Agrikoltura, is-Sajd u l-Provvista tal-Ikel 

 

Jista’ l-Ministru jgħid jekk ir-residenti ta' Marsaxlokk ġewx ikkonsultati dwar fejn ser jinbena ċ-Ċentru tal-

Akwakultura ġdid, li bħalissa qiegħed jopera mit-Torri ta' San Luċjan f’Marsaxlokk? Jista’ jgħid ukoll kemm se 

jiswa dan il-proġett u xi flus intefqu fuqu sa issa? 

 

28/10/2026 

 

 

*  4518. L-ONOR. TONI BEZZINA staqsa lill- 

    Ministru għall-Agrikoltura, is-Sajd u l-Provvista tal-Ikel 

 

Jista’ l-Ministru jgħid min ser jiffinanzja l-bini u finishes taċ-Ċentru tal-Akwakultura ġdid, li bħalissa qiegħed 

jopera mit-Torri ta' San Luċjan f’Marsaxlokk? 

 

28/10/2026 

*  4519. L-ONOR. TONI BEZZINA staqsa lill- 

    Ministru għall-Agrikoltura, is-Sajd u l-Provvista tal-Ikel 

 

Jista’ l-Ministru jgħid kemm kien hemm każi ta' food poisoning minn Jannar 2026 sal-ġurnata li fiha tiġi 

mwieġba din il-mistoqsija parlamentari, maqsuma xahar b' xahar? Jista’ jgħid ukoll jekk kull każ ta' food 

poisoning kienx investigat mill-Awtorità għas-Sigurtà tal-Ikel (FSSA) u jekk hemmx xi awtoritajiet oħra li 

jinvestigaw każijiet ta' food poisoning, apparti l-FSSA? 

 

28/10/2026 

 

 

*  4520. L-ONOR. TONI BEZZINA staqsa lill- 

    Ministru għall-Agrikoltura, is-Sajd u l-Provvista tal-Ikel 

 

Jista’ l-Ministru jgħid kemm kien hemm sidien ta' art privata li daħlu f'arranġamenti ma' bdiewa għall-

produzzjoni organika minn Jannar 2023 sal-ġurnata li fiha tiġi mwieġba din il-mistoqsija parlamentari? 

 

28/10/2026 

 

 

*  4521. L-ONOR. TONI BEZZINA staqsa lill- 

    Ministru għall-Agrikoltura, is-Sajd u l-Provvista tal-Ikel 

 

Jista’ l-Ministru jgħid kemm kien hemm individwi li gawdew mill-iskema ta' għotja biex art abbandunata 

tinbidel f'sistemi agroforestali (sa €8,000) minn Jannar 2023 sal-ġurnata li fiha tiġi mwieġba din il-mistoqsija 

parlamentari? 

 

28/10/2026 

 

 

*  4561. L-ONOR. ANNABELLE CILIA staqsiet lill- 

    Ministru għall-Infrastruttura, l-Ippjanar u x-Xogħol 

 

B’referenza għall-programmi Youth Guarantee u Training for Employment ta’ Jobsplus, jista’ l-Ministru 

jipprovdi separatament għal kull programm u għal kull sena mill-bidu tiegħu sat-30 ta’ Settembru 2026, l-istatus 

tal-parteċipanti qabel ma bdew il-programm, billi jindika: 

a. kemm kienu qiegħda u jirreġistraw ma’ Jobsplus; 

b. kemm ma kinux qed jaħdmu, jistudjaw jew jitħarrġu (NEETs); 

ċ. kemm kienu diġà impjegati; u 

d. kemm kienu qed ifittxu li jtejbu l-ħiliet jew il-kundizzjonijiet tax-xogħol tagħhom? 

Jista’ jgħid ukoll fejn id-data mitluba ma tinżammx jew ma tkunx disponibbli, jindika dan espliċitament? 

 

29/10/2026 

 

 

*  4562. L-ONOR. ANNABELLE CILIA staqsiet lill- 

    Ministru għall-Infrastruttura, l-Ippjanar u x-Xogħol 

 

B’referenza għall-istqarrija ppubblikata fis-7 ta’ Ottubru 2026, li fiha ġie ddikjarat li aktar minn 15,000 persuna 

bbenefikaw mill-programmi Youth Guarantee u Training for Employment ta’ Jobsplus, jista’ l-Ministru jgħid 

jekk din il-figura tirreferix għal persuni li sempliċiment bdew jew ipparteċipaw f’kors, għal persuni li temmew 

it-taħriġ, jew għal persuni li kisbu riżultat konkret fl-impjieg? Jista’ jipprovdi ċ-ċifri eżatti separatament għal 

kull waħda minn dawn it-tliet kategoriji, għal kull programm u għal kull sena mill-bidu tiegħu sat-30 ta’ 

Settembru 2026? Jista’ jgħid ukoll fejn id-data mitluba ma tinżammx jew ma tkunx disponibbli, jindika dan 

espliċitament? 

 

29/10/2026 

*  4563. L-ONOR. ANNABELLE CILIA staqsiet lill- 

    Ministru għall-Infrastruttura, l-Ippjanar u x-Xogħol 

 

Jista’ l-Ministru jwieġeb il-mistoqsija parlamentari 2944 u jgħid kemm ġew sottomessi applikazzjonijiet għal 

permess ta’ residenza minn ċittadini ta’ pajjiżi terzi lill-Aġenzija Identità, matul is-snin 2024, 2025 u 2026 sal-

ġurnata li fiha tiġi mwieġba din il-mistoqsija parlamentari, maqsuma sena b’sena? 

 

29/10/2026 

 

*  4564. L-ONOR. ANNABELLE CILIA staqsiet lill- 

    Ministru għall-Infrastruttura, l-Ippjanar u x-Xogħol 

 

Jista' l-Ministru jwieġeb il-mistoqsija parlamentari 2945 u ċjoè: B’referenza għall-applikazzjonijiet għal 

permess ta’ residenza sottomessi lill-Aġenzija Identità matul is-snin 2024, 2025 u 2026 sal-ġurnata li fiha tiġi 

mwieġba din il-mistoqsija parlamentari, jista’ l-Ministru jgħid kemm minn dawn l-applikazzjonijiet kienu għat-

tiġdid ta’ permessi eżistenti, u kemm kienu applikazzjonijiet ġodda sottomessi għall-ewwel darba? 

 

29/10/2026 

 

*  4565. L-ONOR. ANNABELLE CILIA staqsiet lill- 

    Ministru għall-Infrastruttura, l-Ippjanar u x-Xogħol 

 

Jista’ l-Ministru jwieġeb il-mistoqsija parlamentari 2946 u jagħti rendikont globali tal-applikazzjonijiet għal 

permess ta’ residenza sottomessi lill-Aġenzija Identità matul is-snin 2024, 2025 u 2026 sal-ġurnata li fiha tiġi 

mwieġba din il-mistoqsija parlamentari, u jaqsam din l-informazzjoni skont il-kategorija tal-applikazzjoni u 

skont in-natura tal-applikazzjoni, pereżempju: 

i. il-Permess Uniku (Single Permit); 

ii. ir-riunifikazzjoni tal-familja u l-membri tal-familja;  

iii. l-istudju; 

iv. l-istatus ta’ resident fit-tul; 

v. il-Karta Blu tal-UE;  

vi. il-Key Employee Initiative;  

vii. in-Nomad Residence Permit; u 

viii. kategoriji oħra? 

Jista’ wkoll jagħti rendikont ta’ din iċ-ċifra billi jgħid kemm miċ-ċifra globali kienu applikazzjonijiet għal tiġdid 

u kemm kienu applikazzjonijiet ġodda li ġew sottomessi għall-ewwel darba? 

 

29/10/2026 

 

*  4600. L-ONOR. EVE BORG BONELLO staqsiet lill- 

    Ministru għaż-Żgħażagħ, il-Benesseri u l-Implimentazzjoni tal-Programm Elettorali 

 

Jista’ l-Ministru jagħti rendikont dettaljat tal-attivitajiet, inizjattivi, proġetti u skemi li huma ppjanati li jiġu 

ffinanzjati taħt kull waħda minn dawn il-Line Items tal-Baġit 2027 tal-Ministeru għaż-Żgħażagħ, il-Benesseri u 

l-Implimentazzjoni tal-Programm Elettorali: 

i. 5185 – Youth Activities; 

ii. 5483 – Youths’ National Programme; 

iii. 5566 – Youth Special Training Scheme; 

iv. 5631 – Band Music Traineeship Scheme; 

v. 5673 – Youth Organisation Projects; u 

vi. 5674 – Youth App? 

Għal kull line item, jista’ wkoll jipprovdi: 

i. deskrizzjoni dettaljata tal-attivitajiet u l-inizjattivi li hemm il-ħsieb li jitwettqu; 

ii. il-gruppi ta’ żgħażagħ li għalihom huma mmirati dawn l-attivitajiet u l-inizjattivi, kif ukoll il-kriterji li ntużaw 

biex jintgħażlu dawn il-gruppi; u 

iii. r-riżultati konkreti mistennija minn kull attività jew inizjattiva? 

 

29/10/2026 

*  4608. L-ONOR. ANDREW AGIUS staqsa lill- 

    Ministru għall-Enerġija, l-Ambjent u r-Riġenerazzjoni tal-Port il-Kbir 

 

Tista’ l-Ministru tagħti rendikont tal-ħidma tal-Kunsill għall-Ħarsien tal-Annimali bejn l-1 ta’ Jannar 2026 u l-31 

ta’ Ottubru 2026? Tista’ wkoll tindika r-rakkomandazzjonijiet u l-opinjonijiet maħruġa u lil min ingħataw, liema 

rapporti ġew ippubblikati, u liema rakkomandazzjonijiet ġew implimentati? 

 

29/10/2026 

 

 

*  4609. L-ONOR. ANDREW AGIUS staqsa lill- 

    Ministru għall-Enerġija, l-Ambjent u r-Riġenerazzjoni tal-Port il-Kbir 

 

Tista’ l-Ministru tgħid, għall-perjodu mis-26 ta’ Jannar 2026, minn meta beda jopera s-servizz nazzjonali ta’ 

emerġenza veterinarja, sal-ġurnata li fiha tiġi mwieġba din il-mistoqsija parlamentari, maqsuma xahar b’xahar: 

i. kemm waslu telefonati fuq in-numru 153, estensjoni 22; 

ii. kemm ġew eżaminati annimali fil-klinika tal-emerġenza fil-Fgura; 

iii. għal dawn l-annimali eżaminati, f’kemm-il każ il-viżta ġiet ikkunsidrata bħala emerġenza vera u l-miżata tal-

konsultazzjoni ġiet rimborżata, u f’kemm-il każ ir-rimborż ġie miċħud; u 

iv. x’inhu l-valur medju ta’ kull rimborż u l-ammont totali mħallas f’rimborżi? 

Tista’ tgħid ukoll x’inhi l-ispiża totali ta’ dan is-servizz mill-bidu tas-sena 2026 sal-ġurnata li fiha tiġi mwieġba 

din il-mistoqsija parlamentari, maqsuma bejn ir-rimborżi, il-ħlasijiet lill-operatur tal-klinika fil-Fgura u spejjeż 

oħra? 

 

 

29/10/2026 

 

 

*  4610. L-ONOR. ANDREW AGIUS staqsa lill- 

    Ministru għall-Enerġija, l-Ambjent u r-Riġenerazzjoni tal-Port il-Kbir 

 

Tista’ l-Ministru tispjega għal xiex qed jirreferi l-Line Item 5468 - Animal Aftercare Clinic, fil-Vot 25 tal-Estimi 

Finanzjarji 2027, u tindika jekk dan huwiex l-istess servizz tal-klinika tal-emerġenza fil-Fgura? 

 

29/10/2026 

 

 

*  4611. L-ONOR. ANDREW AGIUS staqsa lill- 

    Ministru għall-Enerġija, l-Ambjent u r-Riġenerazzjoni tal-Port il-Kbir 

 

Tista’ l-Ministru tagħti aġġornament dwar ix-xogħol li qed jiġi svolt mill-Bord tal-Isptar Veterinarju Nazzjonali, 

u tgħid jekk ġiex identifikat min se jkun qed jopera dan l-isptar? 

 

29/10/2026 

 

 

*  4612. L-ONOR. ANDREW AGIUS staqsa lill- 

    Ministru għall-Enerġija, l-Ambjent u r-Riġenerazzjoni tal-Port il-Kbir 

 

Tista’ l-Ministru tgħid għaliex fl-2025 intefqu biss €49,801 mill-allokazzjoni għall-‘Cat Neutering Campaign’, 

minn allokazzjoni ferm ogħla? Tista’ tgħid ukoll x’sar mill-bqija tal-allokazzjoni? 

 

29/10/2026 

*  4613. L-ONOR. ANDREW AGIUS staqsa lill- 

    Ministru għall-Enerġija, l-Ambjent u r-Riġenerazzjoni tal-Port il-Kbir 

 

Fid-dawl li fl-2025 intefqu biss €200 mill-allokazzjoni għall-manutenzjoni tas-santwarji tal-annimali, tista’ l-

Ministru tgħid kemm daħlu applikazzjonijiet u kemm minnhom ġew approvati, liema santwarji bbenefikaw, 

għaliex il-bqija tal-fondi ma ntefqux, u x’sar minn dawn il-fondi? 

 

29/10/2026 

 

 

*  4615. L-ONOR. MICHAEL PICCININO staqsa lill- 

    Ministru għall-Arti, il-Kultura u l-Wirt Nazzjonali 

 

Jista’ l-Ministru jwieġeb il-mistoqsijiet parlamentari 1121, 1620, 3358 u 3588 u jgħid jekk matul l-aħħar sena, 

kienx hemm xi każ fejn il-PBS inforza jew ipprova jinforza l-artikolu 18 tal-Leġislazzjoni Sussidjarja 350.14, 

“Ħtiġiet dwar standards u prattika li japplikaw għal bulettini tal-aħbarijiet u l-programmi ta’ ġrajjiet kurrenti”? 

Jista’ jgħid ukoll x’passi ttieħdu f’kull każ? 

 

29/10/2026 

 

 

*  4616. L-ONOR. MICHAEL PICCININO staqsa lill- 

    Ministru għall-Infrastruttura, l-Ippjanar u x-Xogħol 

 

Jista’ l-Ministru jwieġeb il-mistoqsijiet parlamentari 3426 u 3867 u jgħid kemm swiet l-inawgurazzjoni li saret 

f’Mejju 2026 ta’ parti mill-proġett ta’ Misraħ ir-Repubblika f’Ħal Tarxien? 

 

29/10/2026 

 

 

*  4617. L-ONOR. MICHAEL PICCININO staqsa lill- 

    Ministru għall-Infrastruttura, l-Ippjanar u x-Xogħol 

 

Jista’ l-Ministru jwieġeb il-mistoqsija parlamentari 3864 u jgħid x’inhuma l-proċeduri stabbiliti minn 

Infrastructure Malta sabiex persuni jew negozji li jqisu li ġarrbu danni jew telf finanzjarju b’riżultat ta’ 

xogħlijiet infrastrutturali mwettqa mill-istess entità jkunu jistgħu japplikaw għal kumpens? 

 

29/10/2026 

 

 

*  4618. L-ONOR. MICHAEL PICCININO staqsa lill- 

    Ministru għall-Infrastruttura, l-Ippjanar u x-Xogħol 

 

Jista’ l-Ministru jwieġeb il-mistoqsijiet parlamentari 3424 u 3865 u jgħid meta hu mistenni li jitlesta l-proġett ta’ 

Misraħ ir-Repubblika u t-toroq tal-madwar f’Ħal Tarxien? 

 

29/10/2026 

 

 

*  4619. L-ONOR. MICHAEL PICCININO staqsa lill- 

    Ministru għall-Infrastruttura, l-Ippjanar u x-Xogħol 

 

Jista’ l-Ministru jwieġeb il-mistoqsijiet parlamentari 3425 u 3866 u jgħid kemm sewa s’issa l-proġett ta’ Misraħ 

ir-Repubblika u t-toroq tal-madwar f’Ħal Tarxien, u kemm hu stmat li se tkun l-ispiża totali tal-proġett meta 

jitlesta? 

 

29/10/2026 

MISTOQSIJIET GĦAL TWEĠIBIET BIL-MIKTUB 

 

 

 

*  W771. L-ONOR. GRAZIELLA GALEA staqsiet lill- 

    Ministru għall-Edukazzjoni u l-Isport 

 

Jista’ l-Ministru jgħid kemm kien hemm klassijiet u studenti fl-Iskola Primarja ta' San Pawl il-Baħar fil-bidu tas-

sena skolastika 2025-2026? 

 

26/10/2026 

 

 

*  W772. L-ONOR. GRAZIELLA GALEA staqsiet lill- 

    Ministru għall-Edukazzjoni u l-Isport 

 

Jista’ l-Ministru jgħid kemm kien hemm klassijiet u studenti fl-Iskola Primarja ta' San Pawl il-Baħar fil-bidu tas-

sena skolastika 2024-2025? 

 

26/10/2026 

 

 

*  W773. L-ONOR. GRAZIELLA GALEA staqsiet lill- 

    Ministru għall-Edukazzjoni u l-Isport 

 

Jista’ l-Ministru jgħid kemm kien hemm klassijiet u studenti fl-Iskola Primarja ta' San Pawl il-Baħar fil-bidu tas-

sena skolastika 2023-2024? 

 

26/10/2026 

 

 

*  W774. L-ONOR. GRAZIELLA GALEA staqsiet lill- 

    Ministru għall-Edukazzjoni u l-Isport 

 

Jista’ l-Ministru jgħid kemm kien hemm klassijiet u studenti fl-Iskola Primarja ta' San Pawl il-Baħar fil-bidu tas-

sena skolastika 2022-2023? 

 

26/10/2026 

 

 

*  W775. L-ONOR. GRAZIELLA GALEA staqsiet lill- 

    Ministru għall-Edukazzjoni u l-Isport 

 

Jista’ l-Ministru jgħid kemm kien hemm klassijiet u studenti fl-Iskola Primarja ta' San Pawl il-Baħar fil-bidu tas-

sena skolastika 2021-2022? 

 

26/10/2026 

 

 

*  W776. L-ONOR. GRAZIELLA GALEA staqsiet lill- 

    Ministru għall-Edukazzjoni u l-Isport 

 

Jista’ l-Ministru jgħid jekk hemmx pjanijiet biex il-klassijiet fl-Iskola Primarja tal-Qawra jiżdiedu, hekk kif l-

ammont ta' studenti qiegħed jiżdied kull sena? Jista' jgħid ukoll jekk hemmx pjanijiet biex isir aktar bini, għall-

istess raġuni? Jekk le (għaż-żewġ mistoqsijiet), jista’ jgħid x'azzjoni ser tkun qiegħda tittieħed sabiex l-istudenti 

li joqogħdu l-Qawra u fl-inħawi, ikunu jistgħu jkomplu bl-istudji tagħhom? 

 

26/10/2026 

*  W777. L-ONOR. GRAZIELLA GALEA staqsiet lill- 

    Ministru għall-Edukazzjoni u l-Isport 

 

Jista’ l-Ministru jgħid kemm kien hemm klassijiet u studenti fl-Iskola Primarja ta’ San Pawl il-Baħar fil-bidu tas-

sena skolastika 2020-2021? 

 

 

27/10/2026 

ORDNIJIET TAL-ĠURNATA 

 

 

Mozzjoni 67 – Mozzjoni biex il-Kamra tmur f’Kumitat ta’ Provvista għall-konsiderazzjoni tal-Estimi Ġenerali 

ta’ Spiża għas-sena 2027 – Kont.   (L-Ewwel Jum Imħolli kollu għall-Oppożizzjoni) 

 

 

 

(Skont il-Mozzjoni ta’ Proċedura 70 tal-20 ta’ Ottubru 2026) 

 

 

 

 

 

 

 

 

 

 

 

 

         ELEANOR SCERRI 

 30 ta’ Ottubru 2026       SKRIVAN TAL-KAMRA 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Skont ftehim milħuq fil-Kumitat Permanenti dwar ix-Xogħol tal-Kamra, din is-seduta se tixxandar b’mod dirett 

fuq it-televiżjoni mill-PBS u se tixxandar ukoll bil-lingwa tas-sinjali. 

KUMITATI PERMANENTI 

 

 

KUMITAT PERMANENTI AĠĠUNT 

 

Il-Kumitat Permanenti Aġġunt se jiltaqa’ nhar it-Tnejn, 9 ta’ Novembru 2026, fl-4.30 p.m. fil-Kamra tal-

Kumitati fil-Parlament b’din l-aġenda: 

 

1.  Konferma tal-Minuti; u 

2.  Abbozz Nru 7 – Abbozz ta’ Liġi li jemenda l-Att dwar il-Kumpaniji – Ministru għall-Ekonomija, it-

Teknoloġija u Proġetti Strateġiċi. 

 

 

KUMITAT PERMANENTI GĦALL-KONSIDERAZZJONI TA’ ABBOZZI TA’ LIĠI 

 

Abbozz Nru 13 – Abbozz ta’ Liġi li jemenda Varji Liġijiet dwar it-Tribunal ta’ Reviżjoni tal-Ambjent u l-Ippjanar 

– Ministru għall-Infrastuttura, l-Ippjanar u x-Xogħol 

Abbozz Nru 8 – Abbozz ta’ Liġi li jemenda l-Att dwar l-Intrapriża Soċjali – Ministru għall-Ekonomija, it-

Teknoloġija u Proġetti Strateġiċi 

Abbozz Nru 4 – Abbozz ta’ Liġi li jemenda l-Att dwar l-Uffiċċju Nazzjonali għall-Iskrinjar tal-Investiment Dirett 

Barrani – Ministru għall-Ekonomija, it-Teknoloġija u Proġetti Strateġiċi 

 

 

 

 

 

 

 

 

         ELEANOR SCERRI   

30 ta’ Ottubru 2026         SKRIVAN TAL-KAMRA 

 

 

 


